
Ammasumik ataatsimiinnermi oqaluuserisassat: 

 

Imm. 01  Oqaluuserisassat akuersissutigineri  

 

Imm. 02 Borgmesterip nalunaarutaa. 

Imm. 03  Ataatsimiititaliani siulittaasut nalunaarutaat. 

 

  Aningaasaqarnermut tunngasut 

 

Imm. 04 Sanaartornermut naatsorsuutit, kuuffinnik nutarterineq, Sisimiut 

Imm. 05 Kuuffinnik nutarterineq, Maniitsoq 2004-2011 

Imm. 06 Maniitsumi 2011-mit 2014 tikillugu Annertusoq-mi utoqqarnut inissianik 16-inik 

sanaartornermut naatsorsuutit 

Imm. 07 Maniitsumi Ungusivimmi sanaartorfigissaanermi sanaartornermut natsorsuutit 

2009-2014 

Imm. 08 Maniitsumi nipilersornermik ilinniarfittaassami ingerlatsinermut 

aningaasaliissutissat, sulisussanillu atorfinitsitsinissaq. 

 

  Suliassat nalinginnaasut 

Imm. 09     Oqaluuserisassatut siunnersuut – Sisimiuni umiatsialiviup aaqqissuuteqqinnissaa 
 

Imm. 10 Oqaluuserisassatut siunnersuut – Sisimiuni aalisartut atortuinik inissiivissamik 

pilersaarusiukkamik pilersitsinissaq 

 

Imm. 11 Oqaluuserisassatut siunnersuut – Sisimiuni sissami sulliviup nutaamik 

inissinneqarnissaanut innersuussisoqarnissaq 

 

Imm. 12 Kommunip umiatsialeriffiini malittarisassat 

 

Imm. 13 Qeqqata Kommuniani eqalunniarnermut ileqqoreqqusaq 

 

Imm. 14 Kommunip pilersaarusiorfigineranut tapiliussaq nr. 7. Kangerlussuarmi 

tammajuitsussarsisitsiniarluni piniariartitsiviit tamanut tusarniutigineqaqqinnerata 

sivitsorneqarnera 

Imm. 15 Kommunip pilersaarusiorfigineqarneranut tapiliussassatut nr. 17-itut 

inaarutaasumik akuersissutigineqarnera 

Imm. 16 Kommunip pilersaarusiorfigineqarneranut tapiliusasassatut nr. 18-issatut itut 

inaarutaasumik akuersissutigineqarnera 
 

Imm. 17 Kommunip pilersaarusiorfigineqarneranut tapiliussaq nr. 27-tut siunnersuut 

Imm. 18 Imigassanik aalakoornartortalinnik nioqquteqartarneq sassaallertarnerlu pillugit 

Inatsisartut Inatsisissaattut nr. XX-issatut, ulloq XX.XX.20XX-imeersussatut 

siunnersuummut (imigassamut inatsit) tusarniut  

 

Imm. 19 Sulisunut tamanut tunngatillugu pinerlissimannginnermut / 

pinerluuteqarsimanermut uppernarsaammik piniartarnissamut periusissaq 

  Paasissutissiissutit 

 

Imm. 20  Ataatsimoorussamik Itilleq/Sarfannguit nunaqarfinni aqutsisuniit Abel Enoksen-

ip tunuarniuteqarluni qinnuteqaataa 

 

Imm. 21 Tamalaat. 

Ataatsimiinneq aallartippoq nal. 8:30  

 

 

Peqataasut: 
 

Atassut 

Tønnes Kreutzmann, Kangaamiut 

Bitten Heilmann, Maniitsoq 

Ole Hammond, Maniitsoq – Siverth K. Heilmannimut sinniisutut videokonferencekkut 

peqataavoq 

 

Inuit Ataqatigiit 

Agathe Fontain, Sisimiut – Imm. 08-miit peqataavoq 

Birthe K. Petrussen, Sisimiut – Malene Ingemannimut sinniisutut 

 

Partii Naleraq 

 

Siumut 

Hermann Berthelsen, Sisimiut 

Gideon Lyberth, Maniitsoq 

Evelyn Frederiksen, Sisimiut 

Aqqalu Skifte, Maniitsoq 

Hans Frederik Olsen, Sisimiut 

Marius Olsen, Sisimiut 

Jakob Olsen, Sisimiut 

Karl Lyberth, Maniitsoq 

Alfred Olsen, Sisimiut 

Jan Boller, Maniitsoq 

 

Nalunaaruteqarlutik peqataanngitsut: 

Siverth K. Heilmann, Maniitsoq 

Malene Ingemann, Sisimiut 

 

Nalunaaruteqaratik peqataanngitsut 

 

 

 

Imm. 01  Oqaluuserisassat akuersissutigineri 

Aalajangiineq 

Tamalaani utoqqaat angerlassimaffimminni ikiorteqartarneranut tunngassumik 

apeqquteqassaaq Bitten Heilmanni. 

Oqaluuserisassat akuersissutigineqarput. 

 

 



Kommunalbestyrelsip maajip 28-ani 2015-imi ileqquusumik ataatsimiinnera 03/2015 

imaqarniliaq 

 

 

4 

QEQQATA KOMMUNIA 

www.qeqqata.gl 

Telefon 70 21 00 

Telefax 70 21 77 
qeqqata@qeqqata.gl 

 

 

Imm. 02  Borgmesterip nalunaarutaa 

 

Aalajangiineq 

Borgmesterip nalunaarutaa tusaatissatut tiguneqarpoq. 

 

 

Imm. 03  Ataatsimiititaliani siulittaasut nalunaarutaat 

Aalajangiineq 

 

Aatsitassanut Attaveqaqatigiinnermullu ataatsimiititaliap siulittaasua nalunaaruteqarpoq. 

 

Ilinniartitaanermut Kulturimut Sunngiffimmullu ataatsimiititaliap siulittaasua 

nalunaaruteqarpoq. 

 

Inuussutissarsiutinut Suliffissaqartitsiniarnermullu ataatsimiititaliap siulittaasua 

nalunaaruteqarpoq. 

 

Pisuussutit Uumassusillit pillugit Ataatsimiititaliap siulittaasua nalunaaruteqarpoq. 

 

Ilaqutariinnermut ataatsimiititaliap siulittaasua nalunaaruteqarpoq. 

 

Teknikkimut Avatangiisinullu ataatsimiitaliap siulittaasua nalunaaruteqarpoq. 

 

- Bygdepuljemut apeqqutaasoq allakkatigut akineqassaaq (TK) 

- Maniitsumi kranimut apeqqut allaffimmiit akissuteqarfigineqassaaq  

 

Oqaaserineqartut ilanngullugit nalunaarutit tusaatissatut tiguneqarput. 

Imm. 04 Sanaartornermut naatsorsuutit, kuuffinnik nutarterineq, Sisimiut 

Journalnr . 06.03.03 

 

Tunuliaqutaq 

Sanaartugassat naammassereersunut naatsorsuutit suliarineqareersut: 

Ukioq 2004-2009, Sisimiuni kuuffiinik nutarterineq   

Ukioq 2010-2014, Sisimiuni kuuffinnik nutarterineq 

 

Maleruagassatigut tunngavissat  

Sanaartugassanut tunngatillugu sanaartornermut naatsorsuusiortoqartussaavoq. 

Sanaartornermut naatsorsuutit Teknikkimut Avatangiisinullu ataatsimiititaliamit aamma 

Aningaasaqarnermut ataatsimiititaliamit Kommunalberstyresimiillu akuerineqareerlutik 

kukkunersiuisunit uppernarsarlugit atsiorneqassapput.   

 

Pissutsit atuuttut 

Sanaartugassat tullinnguuttut marluusut naammassineqareerlutik atulereersut: 

Konto 72-41-00+10, kuuffinnik nutarterineq Sisimiut 2004-2009 

Konto 72-41-10, kuuffinnik nutarterineq Sisimiut 2010-2014. 

 

Atuiffiup taaguutaa   Sanaart. 

tapiissutit 

Sanaart. 

Aningaa.  

Nikingassut 

Kuuffinnik nutart. Sisimiut2004-2009 9.042.000 Kr 9.426.376,71 Kr -4,3 % 

Kuuffinnik nutart. Sisimiut 2010-2014 9.795.000 Kr 9.914.421,10 Kr -1,2 % 

 

Atuilluartuunikkut kingunerisinnaasai 

Sanaartornermut tunngasut naatsorsuusiorneqarnissaat kukkunersiuisunit 

piumasarineqarpoq.  

 

Aningaasaqarnikkut allaffissornikkullu kingunerisinnaasai 

Naatsorsuutit naammassineqartut kinguneranik kukkunersiuisunit akuerineqartussat.  

Kuuffinnik nutarterinermi aningaasat atorneqartut ilaat naalagaaffiup tapiissutaanik 

aningaasalerneqarput, naatsorsuutinilu takuneqarsinnaasutut, kuuffinnik nutarterinermi 

aningaasat atorneqartussat  kommunimit ajunngitsumik atorneqarsimapput. 

 

Qullersaqarfiup oqaaseqaatai 

Soqanngilaq 

 

Allaffeqarfiup naliliinera 

Sanaartornermut naatsorsuutit ajungitsumik isikkoqarput. Malugineqassaaq 2010-2014 

kuuffinnik  nutarterinermi  nakkutilliisoqarneq aqunneqarneralu kommunip sulisuinit 

ingerlanneqarmat, tassungalu akissarsianut aningaasartuutit konto 11-mi 

naatsorsuusiarineqartut, sanaartornermut tunngasunut agguarneqanngimmata.  

Kuuffiit nutarterneqartut atulereerlutik suliaq naammassineqareerpoq. 

 

Allaffeqarfiup innersuussutaa 

Teknikkimut Avatangiisinullu ataatsimiititaliamut kiisalu Kommunalbestyrelsimut 

innersuutigineqarpoq: 

- Sanaartornermut naatsorsuutit qulaani taaneqartut marluusut akuerineqassasut  

Teknikkimut Avatangiisinullu ataatsimiititaliap suliamik sularinninnera 

Ataatsimiititaliap 12. maj 2015 ataatsimiinnermini allaffeqarfiup innersuussutaa 

akuersissutigivaa. 

 

Aningaasaqarnermut ataatsimiititalip suliamik suliarinninnera 

Ataatsimiititaliap maajip 21-ani 2015 ataatsimiinnermini Teknikkimut Avatangiisinullu 

ataatsimiititaliap innersuussutaa akuersissutigivaa. 

 

Innersuussut 

Aningaasaqarnermut ataatsimiititaliap Kommunalbestyrelsimut innersuutigivaa: 

 

- Sanaartornermut naatsorsuutit qulaani taaneqartut marluusut akuerineqassasut  

 

Aalajangiineq 

Innersuussutigineqartut akuersissutigineqarput 

 

 

Ilanngussaq 

1. Sannaartornermut naatsorsuutit konto 72-41-00+10  Kuuffinnik nutarterineq Sisimiut 

2005-2009. 

2. Sanaartornermut naatsorsuutit  72-41-10 Kuuffinnik nutarterineq Sisimiut  2010-2014. 

Imm 05 Kuuffinnik nutarterineq, Maniitsoq 2004-2011 

Journalnr. 17.00 – 06.03  

 

Tunuliaqutaq 

2004-mit 2011 tikillugu kuuffissuarnik nutarterinerit tunngasutigut 2012-imi sanaartukkanut  

naatsorsuusiortoqarpoq. Naatsorsuutit Namminersorlutik Oqartussat kuuffissualerinermut 

tapiisarnermi isumaginnittumut KANUKOKA-mut 2012-mi nassiunneqarput, taamaattorli 

Teknikkimut Avatangiisinullu ataatsimiititaliamut saqummiunneqarnikuunatik.  

 

Maleruagassatigut tunngasvissat  

Sannartukkanut naatsorsuusiortoqartussaavoq. Sanaartornermi naatsorsuutit Teknikkimut 

Avatangiisinullu Ataatsimiititaliamit, Aningaasaqarnermut ataatsimiititaliamit, 

Komunalbestyrelsimiillu akuersissutigineqartussaapput, kukkunersiuisuniillu 

atsiorneqartussaallutik.  

 

 

Pissutsit atuutttut 

Maniitsumi Tunoqqusaami kuuffissuarnik nutarterisoqarpoq, kuuffissuarnullu pumpeq 

nutarterneqarluni. Kuuffinniit aniavik iliveqarfitoqqamiittup taarsernissaanut 

suliarinnittussamut isumaqatisiortoqarpoq, suliarinnittussarli akiliisinnaajunnaarluni. 

Tamatuma kingorna aniavik taarserneqarpoq, naatsorsuutinulli ilanngunnikuunani. 

 

 

Atuiffiup taaguutaa San.tapiissutit San.aningaasartuutit Nikingassut 

Kuuffissuarnik nutarterineq, 

Maniitsoq 2004-2011 

3.987.000 Kr 3.738.440,84 Kr 6,2 % 

 

Atuilluartuunikkut kingunerisinnaasai 

Soqanngilaq 

 

Aningaasaqarnikkut allaffissornikkullu kingunerisinnaasai  

Naatsorsuutit 2012-mi jannuariugaa Kanukoka-mut nassiunneqarput.   

 

Qullersaqarfiup oqaaseqaatai 

Soqanngilaq 

 

Allatseqarfiup naliliinera 

Sanaartornermut naatsorsuutit naapertuuttut nalilerneqarpoq.  

 

Allatseqarfiup innersuussutaa 

Teknikkimut Avatangiisinullu ataatsimiititalimut, Aningaasaqarnermullu ataatsimiititaliamut, 

Kommunalbestyresimullu innersuutigineqarpoq:  

  

-Maniitsumi 2004-mit 2011-mut kuuffissuarnik nutarterinermi, sanaartornermut naatsorsuutit 

akuerineqassasut.  

Teknikkimut Avatangiisinullu ataatsimiititaliap suliamik suliarinninnera 

Ataatsimiititaliap 12. maj 2015 ataatsimiinnermini allatseqarfiup innersuussutaa 

akuersissutigivaa. 

 

Aningaasaqarnermut ataatsimiititaliap suliamik suliarinninnera 

Ataatsimiititaliap maajip 21-iani 2015 ataatsimiinnermini Teknikkimut Avatangiisinullu 

ataatsimiititaliap innersuussutaa akuersissutigivaa. 

 

Innersuussut  

Aningaasaqarnermut ataatsimiititaliap Kommunalbestyresimullu innersuutigivaa:  

  

-Maniitsumi 2004-mit 2011-mut kuuffissuarnik nutarterinermi, samnaartornermut 

naatsorsuutit akuerineqassasut.  

 

Aalajangiineq 

Innersuussutigineqartoq akuersissutigineqarpoq. 

 

Ilannguissaq 

1. Sanaartornermut naatsorsuutit – Maniitsumi kuuffissuarnik nutarterineq 2004-2011 – 

suliarineqarfia12.01.2012  

Imm. 06 Maniitsumi 2011-mit 2014 tikillugu Annertusoq-mi utoqqarnut inissianik 16-inik 

sanaartornermut naatsorsuutit  

Journalnr. B-1378-B-1380 - 17.00 – 06.03  

 

Tunuliaqutaq 

Maniitsumi 2011-mit 2014 tikillugu Annertusoq-mi utoqqarnut inissianik 16-inik 

sanaartornermut naatsorsuusiortoqarpoq. 

Suliniut 2010-2011-mi suliarineqarpoq, 2011-imi juunip 22-ani 

suliariumannittussarsiuussisoqarpoq, 2011-mi juunip 30-ani missingersuut A 

akuersissutigineqarpoq, sanaartornerlu 2011-mi juulimi aallartinneqarluni. 

Sanaartugaq 2013-imi apriilip 8-ni tunniunneqartussaavoq. Tassanngaanniit amigaatit 

suliarineqallattaarput. 

 

Maleruagassatigut tunngavissat 

Inissialiornermut, illunut ataatsimoorussanut, illuliassanut il.il. tapersiissuteqartarneq pillugu 

Inatsisartut peqqussutaat nr. 11, 19. november 2007-imeersoq 

 

Sanaartukkanut naatsorsuusiortoqartartussaavoq. Sanaartornermi naatsorsuutit 

Teknikkimut Avatangiisinullu ataatsimiititaliamit, Aningaasaqarnermut ataatsimiititaliamit 

Kommunalbestyrelsimiillu akuersissutigineqartussaapput, kukkunersiuisuniillu atsiorneqarlutik. 

 

Pissutsit atuuttut 

Kangerliumanerup kangia-tungaani Annertusoq-mi inissiat 16-it sanaartukkat 

akulikitsutut/pukkitsutut sanaartugaallutik, Tunoqqusamut avannamut ikaartarfeqarpoq, 

Brugseneeraq-llu kangia-tunginnguaniilluni. 

Ini ataaseq 60m2-isut atsigilluni qerititsivimmut inissaqarluni isaariaqarpoq, perusuersartarfia 

innarluutilinnut naleqqussagaalluni errorsivimmut inissaqarpoq, atasumik igaffeqarlunilu 

ineqarpoq, sinittarfeqarlunilu. Igaffimmi/inimi nerriviusat portussusii nikisinneqarsinnaapput. 

2013-imi apriilip qaammataani init iserterfigineqarput. 

Inissiat 16-it sanaartorneqarneri katillugit 20,8 mio. koruuninik akeqarput. 

 

 

Kontop taaguutaa Sanaartornissamut 

aningaasaliissutit  

Sanaartornermi 

aningaasartuutit  

Nikingassut 

2011-mit 2013 tikillugu 

sanaartornermi aningaasartuutit 

katillugit  

20.880.000 Kr 20.835.979,48 Kr 0,2 % 

2011-mit 2013 tikillugu 

Namminersorlutik Oqartussanit 

tapiissutit  

-8.963.000 Kr -8.963.000,00 Kr 0,0 % 

2011-mit 2013 tikillugu kommunip 

aningaasartuutai katillugit  

11.917.000 Kr 11.872.979,48 Kr 0,4 % 

 

Atuilluartuunissakkut kingunerisinnaasai 

 

Aningaasaqarnikkut allaffissornikkullu kingunerisinnaasai  

Namminersorlutik Oqartussat m2-imut aalajangersimasumik tapiissuteqarlutik, 

Illuliortiternermut tapiisarneq pillugu peqqussut naapertorlugu utoqqarnut inissiat 

sanaartorneqarput. Sanaartukkanut katillugit aningaasartuutinit, Namminersorlutik 

Oqartussat katillugit 43,0 procentinik tapiissuteqarput. Kommunit 40 procentimik, 

Namminersornerullutik Oqartussallu 60 procentinik akiliuteqartarallarnerinut peqqussummut 

siullermut sanilliullugu, peqqussut nutaaq 2007-imeersoq kommuninut 

iluaqutaannginneruvoq. 

 

Qullersaqarfiup oqaaseqaatai  

Oqaaseqaatissaqanngilaq. 

 

Allaffeqarfiup naliliinera  

Utoqqarnut inissianik 16-inik sanaartornermut naatsorsuutit eqqortuusorineqarput. 

 

Allaffeqarfiup innersuussutaa 

Teknikkimut Avatangiisinullu ataatsimiititaliamut, Aningaasaqarnermut ataatsimiititaliamut 

kiisalu Kommunalbestyrelsimut innersuussutigineqarpoq: 

- Maniitsumi utoqqarnut inissianik 16-inik sanaartornermi naatsorsuutit 

akuersissutigineqassasut  

 

Teknikkimut Avatangiisinullu ataatsimiititaliap suliamik suliarinninnera 

Ataatsimiititalaip 12. maj 2015 ataatsimiinnermini allaffeqarfiup innersuussutaa 

akuersissutigivaa. 

 

Aningaasaqarnermut ataatsimiititaliap sulimik suliarinninnera 

Ataatsimiititaliap maajip 21-ani 2015 ataatsimiinnermini Teknikkimut Avatangiisinullu 

ataatsimiititaliap innersuussutaa akuersissutigivaa. 

 

Innersuussut  

Aningaasaqarnermut ataatsimiititaliap Kommunalbestyrelsimut innersuussutigivaa: 

 

- Maniitsumi utoqqarnut inissianik 16-inik sanaartornermi naatsorsuutit 

akuersissutigineqassasut  

 

Aalajangiineq 

Innersuussutigineqartoq akuersissutigineqarpoq. 

 

Ilanngussaq 

1. Sanaartornermut naatsorsuutit – 705020 – utoqqarnut inissiat 16-it  

Imm. 07 Maniitsumi Ungusivimmi sanaartorfigissaanermi sanaartornermut natsorsuutit 

2009-2014 

Journalnr 17.00/sanaartorfigissaneq Ungusivik – 06.03 

 

Tunuliaqutaq 

Maniitsumi 2009-mit 2014 tiklillugu Ungusivimmi ilaqutariinnut inissiat 22-inik sanaartornermi 

sanaartornermut naatsorsuusiortoqarpoq.  

Suliniut 2009-mit 2010 tikillugu suliarineqarpoq, suliariumannittussarsiuunneqarluni 2010-mi 

majip pingajuni, isumaqatigiissullu atuutilerluni 2010-mi juulimi. 

Sanaartorfigissarnweqartoq Unnuartuuaraq-mik atserneqarpoq 

 

Maleruagassatigut tunngavissat  

Sanaartukkanut naatsorsuusiortoqartartussaavoq. Sanaartornermi naatsorsuutit 

Teknikkimut Avatangiisinullu ataatsimiititaliamit, Aningaasaqarnermut ataatsimiititaliamit 

Kommunalbestyrelsimiillu akuersissutigineqartussaapput, kukkunersiuisuniillu atsiorneqarlutik. 

 

Pissutsit atuuttut 

Ukioq naallugu, ilaqutariinut illussani imermut, innallagissamut kuuffinnullu 

sanaartorfigissaaneq ingerlanneqarpoq.  

Suliniut 2010-mit 2012 tikillugu ingerlanneqarpoq. 

Suliap naammassereernerani annikitsualunnik iluarsartuutassanik aqusinernillu iluarsaanerit 

ingerlanneqarput, tamannalu 2012-mi ingerlaneqarpoq.   

 

 

Atuiffiup taaguutaa Sanaartornissamut 

aningaasaliissutit  

Sanaartornermi 

aningaasartuutit  

Nikingassut 

 2009-mit 2014-mut sanaartornermi 

aningaasaruutit katillugit 

5.882.000 kr. 5.868.562,84 kr. -2,2 % 

2009-mit 2014-mut Nukissiorfinnit 

iluanaarut  

-2.047.000 kr. -2.047.000,00 kr. 0,0 % 

2009-mit 2014-mut Kommunip 

aningaasartuutai katillugit 

3.835.000 kr. 3.821.562,84 kr.  

Sanaartugassat 22-t -                   

sanaartorfigissaanermut iluanarut 

 174.000,00 kr.  

 

Atuilluartuunikkut kingunerisinnaasai 

 

Aningaasaqarnikkut allaffissornikullu kingunerisinnaasai 

Sanaartorfigissanermut aningaasartuutit Kommunimit aamma Nukissiorfiimmit 

matussuserneqarput. Piffissap ingerlanerani sannartukkani ataasiakkaani sanaartornermi 

akileraarutinut174.000,00 koruuninik akiliisitsiniartarnerit kommunimut isertitsissutaapput. 

 

Qullersaqarfiup oqaaseqaatai 

Oqaaseqaatissaqanngilaq 

 

Allaffeqarfiup naliliinera 

Ungusivik-mi sanaartorfigissaanermi sanaartornermut naatsorsuutit ajunngitsumik 

isikkoqartut nalilerneqarpoq.  

 

Allaffeqarfiup innersuussutaa 

Teknikkimut Avatangiisinullu atatsimiititaliamut, Aningaasaqarnermut Ataatsiiititaliamut 

kiisalu Komunalbestyrelsimut innersuussutigineqarpoq:  

 

-Maniitsumi Ungusivimmi sanaartorfigissanermi, sanaartornermut naatsorsuutit 

akuersissutgineqassasut 

 

Teknikkimut Avatangiisinullu ataatsimiititaliap suliamik suliarinninnera 

Ataatsimiititaliap 12. maj 2015 ataatsimiinnermini allaffeqarfiup innersuussutaa 

akuersissutigivaa. 

 

Aningaasaqarnermut ataatsimiititaliap suliamik suliarinninnera 

Ataatsimiititaliap maajip 21-ani 2015 ataatsimiinnermini Teknikkkimut Avatangiisinullu 

ataatsimiititaliap innersuussutaa akuersissutigivaa 

 

Innersuut 

Aningaasaqarnermut Ataatsiiititaliap Komunalbestyrelsimut innersuussutigivaa:  

 

-Maniitsumi Ungusivimmi sanaartorfigissanermi, sanaartornermut naatsorsuutit 

akuersissutgineqassasut 

 

Aalajangiineq 

Innersuussutigineqartoq akuersissutigineqarpoq. 

 

 

Ilanngussaq 

1. Sanaartornermut naatsorssuutit – 770020 – Ungusivimmi sanaartorfigissaaneq 

Imm 08 

 

 

Maniitsumi nipilersornermik ilinniarfittaassami ingerlatsinermut 

aningaasaliissutissat, sulisussanillu atorfinitsitsinissaq. 

Journalnr. 59.04.01 

 

Tunuliaqutaq 

2014-imi aningaasaliiffigineqartussanut tulleriiaarinermi aalajangertoqarpoq 2015-imi 

Maniitsumi nipilersornermik ilinniarfiliortoqassasoq, piviusunngortinneqassasorlu 

meeqqeriviup atorunnaartup allanngortiterneratigut. 

Naammassineqartussatullu naatsorsuutigineqarluni 25. august 2015. 

Tassungalu aningaasaliissutit 2015-imoortut kontonut aaliangersimasunut nuussilluni 

agguataarnissaannik qinnuteqaat. Kiisalu 2016-imut ukiunullu tulliuttunut aningaasaliissutit 

kontonut assigiinngitsunut inissivinnisaannik qinnuteqaat. 

 

Maleruagassatigut tunngavissat 

Qeqqata Kommuniani karseqarnermut naatsorsuuserinermullu malittarisassat. 

Ilinniartitaanermut ataatsimiititaliap pisinnaatitaaffiinut tunngatillugu inatsisit atuuttut. 

2015-imut Qeqqata Kommuniani sulisut amerlassusissaannut nalunaarsuutit. 

IMAK ilinniartitsisunut isumaqatigiissutaa §12 (nipilersornermut ilinniarfinni aqutsisunut 

atorfiit) 

 

Pissutsit atuuttut 

Nipilersornermik ilinniarfissaq maannakkut iluarsaallugu ingerlanneqartoq 

naammassinissaanut sulisunik 1. august 2015 atorfinitsitsereernissaq pisariaqarpoq. 

 

Nipilersornermik ilinniarfik marlunnik sulisoqartussaavoq, pisortaq kiisalu ikiorti. 

Aammalu ulluinnarni ingerlatsinermi aningaasartuutit aamma pisiariaqartinneqassapput. 

 

Atorluaanerup kingunerisinnaasai 

Maniitsumi nipilersornermik iliniarfeqarnikuunngilaq, taamaammat sunngiffimmi 

sammisassaqartitsinermut pitsaasumik sunniuteqarnissaa qularnanngilaq. 

 

Aningaasaqarnikkut allaffissornikkullu kingunerisinnaasai 

Maniitsumi nipilersornermik ilinniarfittaassamut ingerlatsinermut aningaasaliissutit 2015-imut 

ukiunullu tulliuttunut 1.010.000,00 koruuniupput. 

 

2015-mi ilinniartitsinermi atortussanut, pisattanillu pisiortorneq pissaaq.  Illup iluata 

allanngortiterneranut inaarsaataasumik iluarsartuunnissaanut aningaasartuuteqassalluni.  

Akissarsianut atuineq taamaallaat qaammatinut tallimanut pissaaq, 1. august 2015 

atulerneraniit aallartilluni. Sulisunut aningaasartuutit 2015-mi aamma annerussapput, 

ukiunut tulliuttunut sanilliullugit. 

 

2016-imiillu ingerlatsinermut aningaasaliissutit tamakkiisut nalinginnaasumik ingerlalissapput. 

 

Ulluinnarni ingerlatsinermut aningaasartuutissat aningaasalissutigineqartut 2015-imi imatut 

agguataarnissai qinnutigineqarpoq: 

Konto Oqaasertai Aningaasaliis

-sutit 

Nuussineq 2015 

missingersuut 

5301250110 Qaammammusialinnut 0 200 200 

5301250111 Tiimimusiallit 0 75 75 

5301250500 Sulisunut aningaasartuutit 0 30 30 

5301250504 Pikkorissarnermut 0 15 15 

5301251000 Allaffissornermut aningaas. 0 5 5 

5301251200 Allat sullinneri 1.010 -1.000 10 

5301251502 Atuartitsinermi 

atortussarsineq 

0 270 270 

5301252000 Atortussanik pequtinillu 

atortussarsineq 

0 155 155 

5301252200 Iluarsaasineq 0 250 250 

     

 Katinneri 1.010 0 1.010 

 

2016-imi ukiunullu tulliuttunut imatut inissisimanissaat qinnutigineqarpoq: 

 

Konto Oqaasertai Aningaasaliis

-sutit 

Nuussineq Missingersuut 

5301250110 Qaammammusialinnut 0 460 460 

5301250111 Tiimimusiallit 0 225 225 

5301250500 Sulisunut aningaasartuutit 0 20 20 

5301250504 Pikkorissarnermut 0 15 15 

5301251000 Allaffissornermut aningaas. 0 10 10 

5301251200 Allat sullinneri 1.010 -1.000 10 

5301251502 Atuartitsinermi 

atortussarsineq 

0 120 120 

5301252000 Atortussanik pequtinillu 

atortussarsineq 

0 105 105 

5301252200 Iluarsaasineq 0 45 45 

     

 Katinneri 1.010 0 1.010 

 

Qullersaqarfiup oqaaseqaatai 

Qullersaqarfiup oqaaseqaatai suliap saqqummiunneqarneranut ilanngunneqarnikuupput. 

 

Allaffeqarfiup naliliinera 

Maannagaaq nipilersornermut ilinniarfittaassap aqutsisussaanik ikiortissaanillu 

pissarsiornissaq aallartittariaqarpoq 1. august 2015 atorfininnissaat siunertaralugu, 

ukiarpallaartinnagu atulerneqarnissaanut piareersareerniassammata. 

Allaffeqarfiup innersuussutaa 

Ilinniartitaanermut Kulturimut Sunngiffimmullu Ataatsimiititaliap akuersissutigissagaa: 

- Atorfinnik inissiisoqassasoq 1 Aqutsisoq 1 ikiorti. 

- Atorfiit marluk inuttassarsiornissaat aallartinneqassasoq 1. august 2015 

atorfinittussanngorlugit. 

- 2015-imut aningaasaliissutit kontonut pisariaqartitanut agguataarnissaat, 2016-imut 

ukiunullu tulliuttunut agguataarnissaat akuersissutigissagaa, Aningaasaqarnermullu 

Ataatsimiititaliamut ingerlateqqinneqarluni. 

 

Ilinniartitaanermut, Kulturimut Sunngiffimmullu ataatsimiititaliap suliarinninnera 

Ataatsimiititaliap majip 4-ani 2015 ataatsimiinnermini allaffeqarfiup innersuussutaa 

akuerivaa. 

 

Aningaasaqarnermut ataatsimiititaliap suliamik suliarinninnera 

Ataatsimiititaliap maajip 21-ani 2915 ataatsimiinnermini allaffeqarfiup innersuussutaa 

akuersissutigivaa. Ilanngullugu misissugassanngortippaa DR-ip Sisimiuni Musikskole-mut 

nipilersuutit tunniussaasa ilai Maniitsumi atorneqarsinnaanersut misissorneqassaaq. 

 

Innersuussut 

Aningaasaqarnermik ataatsimiititaliap innersuussutigivaa kommunalbestyrelsip 

akuersissutigissagaa; 

- Atorfinnik inissiisoqassasoq 1 Aqutsisoq 1 ikiorti. 

- Atorfiit marluk inuttassarsiornissaat aallartinneqassasoq 1. august 2015 

atorfinittussanngorlugit. 

- 2015-imut aningaasaliissutit kontonut pisariaqartitanut agguataarnissaat, 2016-imut 

ukiunullu tulliuttunut agguataarnissaat akuersissutigissagaa, Aningaasaqarnermullu 

Ataatsimiititaliamut ingerlateqqinneqarluni. 

Ataatsimiititaliap iIanngullugu innersuussutigaa misissorneqassasoq DR-ip Sisimiuni 

Musikskole-mut nipilersuutit tunniussaasa ilai Maniitsumi atorneqarsinnaanersut. 

 

Aalajangiineq 

Innersuussutigineqartoq akersissutigineqarpoq. 

 

 

Ilanngussaq: 

1. Aningaasaliissutit. 

Imm. 09 Oqaluuserisassatut siunnersuut – Sisimiuni umiatsialiviup aaqissuuteqqinnissaa 

 

Journalnr. 

 

Tunuliaqut 

Kommunalbestyrelsimut ilaasortaq Marius Olsen e-mail-ikkut siunnersuuteqarpoq 

umiatsialiviup aaqqissuuteqqiinissaa. 

 

Nalunngisatsitut piffisami sivisuumi oqallisigisigineqartarsimavoq ilassutitut pilersaarusiaq 

nr.5 tassungalu tunngatillugu oqaasinnarmik ilannguneqartarput umiatsialiviup 

aqqissuuteqqinissaa matumuunalu siunnersuutigineqarpoq puttasut umiatsiaqqanut 

atugassat aqqissussamik suliat susassaqartut peqatigalugit piaartumik aqqiivigineqarnissai 

aasarmannalu  nammassiniarneqarnissaai  neriorsuutaaginnassanngippata. 

 

Innersuussut 

Kommunalbestyrelsimut akuereqqullugu innersuussutigineqassaaq 

 

-Teknikkikkut Avatangiisinullu ataatsimiititaliamut suliassanngorlugu 

ingerlateqqinneqassasoq 

 

Aalajangiineq 

Innersuussutigineqartoq akersissutigineqarpoq. 

 

 

Ilanngussaq 

1. Marius Olsenip maajip 3-ani 2015 allagaa 

Imm. 10 Oqaluuserisassatut siunnersuut – Sisimiuni aalisartut atortuinik inissiivissamik 

pilersaarusiukkamik pilersitsinissaq 

 

Journalnr. 

 

Tunuliaqut 

Kommunalbestyrelsimut ilaasortaq Marius Olsen e-mail-ikkut siunnersuuteqarpoq aalisartut 

atortuinik pilersaarusiukkamik pilersitsinissaq. 

Qangali eqqartorneqartartoq aammalu ukioq kingulleq annertuumik 

ajornartorsiutaasartoq aalisarnermut atortut inissiivissaanik pilersaarusiukkamik pilersitinissaq 

piartumik appagumullu utaqqinnagu immikkut aningaasalerneqarnissaa 

oqaluuseruneqarnissaa siunnersuutigineqarpoq. 

 

Innersuussut 

Kommunalbestyrelsimut akuereqqullugu innersuussutigineqassaaq, 

 

-Siunnersuutip Teknikkimut Avatangiisinullu ataatsimiititaliamut suliassanngorlugu 

ingerlateqqinneqassasoq 

 

Aajalangiineq 

Innersuussutigineqartoq akersissutigineqarpoq. 

 

 

Ilanngussaq 

1. Marius Olsen-ip maajip 3-ani 2015 allagaa 

Imm. 11 Oqaluuserisassatut siunnersuut – Sisimiuni sissami sulliviup nutaamik 

inissinneqarnissaanut innersuussesoqarnissaq 

 

Journalnr. 

 

Tunuliaqut 

Kommunalbestyrelsimut ilaasortaq Marius Olsen e-mail-ikkut siunnersuuteqarpoq sissami 

sulliviup nutaamik inissinneqarnissaanut innerssuussisoqarnissaq. 

 

Sissami sullivik kingullermik ataatsinnerup aalajangernerup kingorna allamut 

nunneqariataarsinnaanera ilimanarluinnarmat mannangaaq  inissiffigisinnaasaanik 

massakkut inissisimaffigisaanik ajornerunngitsumik innersussisoqanissaa tassumalu 

qulakkerlugu inissineqarnissaa kissaatigineqarpoq tassungalu atatillugu 

pitsanngorsaataasinnaasunik pilersitinissap oqaluuaserinissaa kissaatigineqarluni. 

 

Innersuussut 

Kommunalbestyrelsimut akuereqqullugu innersuussutigineqassaaq, 

 

-Siunnersuutip Teknikkimut Avatangiisinullu ataatsimiititaliamut suliassanngorlugu 

ingerlateqqinneqassasoq 

 

Aalajangiineq 

Innersuussutigineqartoq akersissutigineqarpoq. 

 

 

Ilanngussaq 

Marius Olsen-ip majip 3-ani allagaa 

Imm.12 Kommunip umiatsialeriffiini malittarisassat 

Journalnr 22.01  Konto 23-20 
 

Tunuliaqutaq 

Kommunip umiatsialeriffiani sissamiittumi  malittarisassat ersarissarneqarnissaa pillugu 

Agathe Fontain IA-meersup oqaluuserisassatut siunnersuutaa,  kommunalbestyrelsip 

01/2015 26.2.2015-mi ataatsimiinnermini akuersaarlugu,  Teknikkimut Avatangiisinullu 

ataatsimiititaliamut suliassangorlugu ingerlateqqippaa. 

 

Maleruagassatigut tunngavissat  

Teknikkimut Avatangiisinullu ataatsimiititaliaq konto 2-mut (teknik) akisussaasuuvoq, 

taassuma ataani umiatsialerffinnik ingerlatsineq. Kommuni illumik piginittuummat, kommuni 

illumi atugassamik malittarisaliorsinnaavoq (maleruaqqusaq/illup torersuunissaanut 

malittarisassaq). 

 

Pissutsit atuuttut 

Kommunip pigisaanik ukunani umiatsialeriffeqarpoq: 

Sisimiut illoqarfiani B-1055, Sarfannguit B-1316 kiisalu  Itilleq B-465. 

Maniitsup illoqarfiani B-1046 aamma B-871, Kangaamiut B84, Atammik B-465 kiisalu 

Napasoq B-464. 

Siunnersuummi ilanngussami umiatsialeriffinnik atuinerup nutaamik 

maleruaqqusaliorneqarnissaa, Sisimiunilu umiatsialeriffimmut malittareqqusat 2008-mi 

februarimeersut, Maniitsumilu kommunip umiatsialeriffiutaani  malittareqqusat, kiisalu 

umiatsialeriffinnik atuinermi ersarinnerusunik malittarisaliornissaq, taamatullu siunnersuutip 

kommunalbestyrelsimit  ulloq 26.2.2015-mi suliarineqarnerani nalunaarutit pineqarput.  

Siornatigut nunaqarfinni  umiatsialeriffinnut  malittarisassaliorsimasoqarpasinngilaq.  

 

Atuilluartuunikkut kingunerisinnaasai 

Umiatsialeriffinnik atuisut akisussaassuseqartumik atuisarnerisigut illup ingerlanneqarneranut 

aserfallatsaaliuinermullu atukkat annikillissapput. Atuisut akisussaassuseqartumik atuinerat 

inooqataanermut iluaqutaassaaq. 

 

Aningaasaqarnikkut allaffissornikullu kingunerisinnaasai 

Umiatsialeriffiit atuisunit ajunngitsumik atorneqarnerisigut, umiatsialerifinnik ingerlatsinermut 

iluarsartuusinernullu aningaasartuutit anikillisinneqassapput, taamatullu 

ikuallattoorsinnaaneq ajoqusertoqarsinnaanerlu annikillisinneqassalluni. 

Akit eqqarsatigalugit maleruaqqusaniigunnaarnerisigut, kommunilli akigititaanut  

ikkunneqarnerisigut, umiatsialeriffinnut maleruaqqusat allanngortingikkaluarlugit, atuinermi 

akigititat  kommunalbestyrelsip ukiumoortumik missingersuusiornerani   

aaqqinneqarsinnaalluarput.  

 

Qullersaqarfiup oqaaseqaatai 

Oqaaseqaateqanngilaq 

 

Allaffeqarfiup naliliinera 

Umiatsialeriffiit ataatsimut maleruagassaqalernerisigut, Maniitsup Sisimiullu akornanni 

malitarisassat naleqqusarneqassapput, taamatullu nunaqarfinni umiatsialeriffinnut 

malittarisassat aalajangersarneqassallutik.  

Umiatsialeriffinnik atuinermi malittarisassat nutaat ilangunneqartut saniatigut, ammasarfiit 

pillugit,  matuersaammik aallerfissaq, utaqqisunut allatinniaraanni saaffigisassaq, 

umiatsiaaqqanut qassinut inissaqarnera, arlaatigullu sequmittoqarsimatillugu, kiisalu 

sumiiffimmi arlaatigut pisoqartillugu  saaffissat pillugit umiatsialeriffinnut tamanut 

paasissutissanik nivingaasoqassaaq. 

Umiatsialeriffinnik atuinermut akit, matuersammut assigisaannullu qularnaveeqqutit 

kommunip akinut allattorsimaffiinut allaneqartassapput, kommunalbestyrelsilu  

ukiumoortumik missingersuusiornermini, umiatsialeriffinnut maleruagassat 

allangortinngikkaluarlugit iluarsiissuteqarsinnaavoq.  

Allaffeqarfiup nalilerpaa, taamatut umiatsialeriffinni malittarisassanik nutaanik 

nivinngaanikkut atuisunut malittarisassat ersarinnerulissasut atuisut 

ataqqeqatigiinnerulissasut, aammalu malittarisassanut atuutitsiniarnermi  nakkutilliisunut 

oqilisaataalissasoq. 

Soorluttaaq maleruaqqusani, soorlu pujortarfioqqusaanngineranut 

imigassartoqqusaanginermullu maleruaqqusani aalajangiussat pillugit maleruagassat 

titartaganngorlugit (piktogram) nivingaanikkut ersarinnerulersinneqassasut.  

 

Allaffeqarfiup innersuussutaa 

Teknikkimut Avatangiisinullu immikkoortortap Teknikkimut Avatangiisinullu 

ataatsimiititaliamut akuereqqullugu innersuutigissavaa: 

 

Ilanngussami 1-mi umiatsialeriffinnik kommunimit pigineqartuni atuinermi maleruaqqusat 

nutaat, kommunalbestyrelsimut akuerisassanngorlugu ingerlateqqinneqassasoq. 
 

Teknikkimut Avatangiisinullu ataatsimiititaliami suliap suliarinera 

Ataatsimiititaliap maajip 12-ani 2015 ataatsimiinnermini allaffeqarfiup innersuussutaa 

akuersissutigivaa. 

 

Innersuussut 

Kommunalbestyrelsimut akuersissutigeqqullugu innersuutigineqarpoq, 

 

-Ilanngussami 1-mi umiatsialeriffinnik kommunimit pigineqartuni atuinermi maleruaqqusat 

nutaat akuerisissutigineqassasoq. 

 

Aalajangiineq 

Innersuussutigineqartoq akuersissutigineqarpoq ilassutigalugu: Umiatsiaraleriffinni 

aningaasanoorneq inerteqqutaavoq. 

 

 

Ilanngussaq 

1. Qeqqata Kommuniani umiatsialeriffinnut maleruaqqusat nutaat pillugit siunnersuut 

Imm. 13     Qeqqata Kommuniani eqalunniarnermut ileqqoreqqusaq 

 

Journalnr. 72.01.03.01 
 

Tunuliaqutaq 

Pisuussutit Uummassusillit pillugit Ataatsimiititaliap 16. oktober 2014-imi ataatsimiinnerani    

aalajangiunneqarpoq Sisimiut aqutsiveqarfianiittut kuuit marluk 

Ikerasaarsuup Amerluata qinnguata kuua aamma Tinoqqasaap iluata kuua ukiuni 5-ni 

eqqissisimatinneqarnissaat akuersissutigineqarluni. Ukiuni tallimani matoqqaneranni 

kuugissarneqartarnissaat piniarnermut nakkutilliisoq suleqatigalugu ingerlanneqassasoq 

aalajangerneqarpoq. 

Ilanngullugu aalajangiunneqarpoq tusarniaasoqassasoq tusarniaanermi akissutit 

ilanngullugit kommunalbestyrelsimut aalajangigassanngorlugu siunnersuutigineqassasut. 

 

Maleruagassatigut tunngavissat:  

Eqalunniarneq pillugu Namminersorlutik Oqartussat nalunaarutaat nr. 20, 25. august 2005-

imeersoq. 

 

Kommunit ileqqoreqqusaat  

§ 9. Ukiut tallimakkaarlugit eqaloqarfitsialaat aalisarnerup annertuallaarneranit 

uloriarnartorsiortinneqarnerpaatut nalilerneqartut kommunalbestyrelsip 

nalunaarsortassavai. Nalunaarsuusiaq Aalisarnermut, Piniarnermut Nunalerinermullu 

Naalakkersuisoqarfimmut nassiunneqassaaq.  

Imm. 2. Kommunalbestyrelse ukiut tallimakkaarlugit ileqqoreqqusakkut kommunip ilaani 

sumiiffimmik eqaloqarfilimmik imaluunniit arlaliusinnaasunik ukiuni tallimani atuuttussamik 

eqqissisimatitaliortassaaq. Kommunit ileqqoreqqusaat Aalisarnermut, Piniarnermut 

Nunalerinermullu Naalakkersuisumit atulersinneqartassapput. 

 Imm. 3. Sumiiffiit imm. 2-imi taaneqartut imaq eqaluit kuunnit eqqissisimatitaneersut 

sisusimatillutik najortarunagaat toqqammavigalugu killilerneqartassapput. Killiliinermi imm. 

1 naapertorlugu eqqissisitsinerup sunniutissaa annerpaaq anguniarneqassaaq 

 

Pissutsit atuuttut 

Kommunalbestyrelsi 5. Juni 2013 ataatsimiinnerani Qeqqata Kommuniani eqalunniarneq 

pillugu ileqqoreqqusamut siunnersuut saqqummiuteqqaarneqarpoq.  

 

Ileqqoreqqusap Maniitsup aqutsiveqarfianut tunngasortaata 2013-imi suliarineqarnera: 

Eqaloqarfimmik imaluunniit eqaloqarfinnik eqqissisimatitassamik/nik innuttaasut 

siunnersuutissaqarnersut Maniitsumi lokalradio aamma illoqarfimmi nunaqarfinnilu 

Kangaamiuni, Napasumi aamma Atammimmi allagarsiussat atorlugit 3. aprilimiit 3. maj 

2013-mut tusarniaasoqarpoq.  

Tusarniaanermi tassani innuttaasunit siunnersuutinik Qeqqata Kommunia tigusaqanngilaq. 

Aalisartut pinartullu peqatigiiffii aamma tusarniaaffigineqarput taamatullu aamma 

nunaqarfimmi aqutsisut.  

Aalisartut piniartullu peqatigiiffii oqaasiinnartigut taamanikkut akissuteqarput 

eqqissisimatitassamik siunnersuutissaqaratik.  

Nunaqarfimmi aqutsisunit oqaaseqaateqartoqanngilaq. 

Ileqqoreqqusap Sisimiut aqutsiveqarfianut tunngasortaa 2013-imi suliarineqarnera: 

Sisimiuni aalisartut piniartullu peqatigiiffii, nunaqarfinni aalisartut piniartullu peqatigiiffii, 

nunaqarfinni aqutsisut kiisalu peqatigiiffik “Eqaluk” tusarniaavigineqarput. 

Sisimiuni aalisartut piniartullu peqatigiiffiata aammalu Sisimiuni angallateerarsortut 

aalisartut piniartullu peqatigiiffiata e-mail-ikkut siunnersuutigaat ataatsimeeqatigiinnikkut 

ileqqoreqqusassaq eqqartorneqassasoq. 

Ataatsimeeqatigiinnissamut Itillimi aalisartut piniartulllu peqatigiiffiata siulittaasua aammalu 

peqatigiiffik “Eqaluk”-mi siulittaasoq peqataaniarluni nalunaarpoq kisiannili piffisasaq 

kingulleq atorlugu ilisimatitsivoq aallartussaanini pissutigalugu pisinnaajunnaarluni. 

Ataatsimeeqatigiinnneq pivoq 17. februar 2013 ukulu oqaluuserineqarput 

siunnersuutigineqarlutillu: 

Sisimiut Kommuniata eqalunniarnermut ileqqoreqqusaani eqaloqarfiit Eqalulik(Saqqap 

Kangerluarsua), Eqalugaarsuit(Nassuttooq), Isortuarsuup Kuua(Isortoq) kiisalu Niisip 

Kuua(Isortup paani) ukiut tallimat matoqqareerlutik ammaqqinneqassapput 

matoqqatitassatullu ukiuni tallimani tulliuttuni ataani kuuit marluk siunnersuutigineqarput: 

1. Kangerluarsuk tulliup qinnguani kuua 

2. Akornga ( Kangerluarsuup tulliup ungalliullu akornanniittoq) 

 

Kangerluarsuup tulliup eqalui millisimanerat malunnarsisimammat tamannalu 

atorneqarpallaarneranik pissuteqarnerarneqarluni. 

Akornga-ta eqalui malunnarsisimavoq angisoortai akullartut tamannalu atuisut 

amerlavallaarnerannik pissuteqartutut nalilerneqarluni. 

 

17. februar 2013 ataatsimiinnermi siunnersuutigineqarpoq eqaloqarfiit matoqqatitassatut 

siunnersuutigineqartut ukiuni tulliuttuni tallimani pullasersorfigineqanngikkallassasut.    

Ileqqoreqqusami piffissaq qassusersorluni eqalunniarfiusinnaasutut atuutinneqartoq 1. juli-

miit 31. augustip tungaanut atuuttoq allanngortinneqassanngitsoq siunnersuutigineqarpoq 

isumaqartoqarami taamatut qassusersorluni eqalunniarsinnaanerup piffissalerneqarnera 

Sisimiut eqqaani eqaluit amerlinerinik kinguneqarsimasoq. 

 

Suliap 5. Juni 2013 kommunalbestyrelsimut saqqummiuneqarnerani Allaffeqarfimmit 

kommunalbestyrelsimut akuereqqullugu inassutigineqarpoq: 

a) Qeqqata Kommuniani eqalunniarnermut ileqqoreqqusamut siunnersuut,    

b) Kuuit ataani pineqartut ukiuni tallimani matoqqagallassasut: 

- Kangerluarsuk tulliup qinnguani kuua (Sisimiut avannaa-tungaaniittoq) 

- Akornga (Sisimiut avannaa-tungaani Kangerluarsuup tulliup ungalliullu akornaniittoq) 

 

Kommunalbestyrelsi 5. Juni 2013 aalajangiivoq suliassaq kinguartinneqassasoq.  

Pisuussutit Uumassusillit pillugit Ataatsimiititaliaq pisinnaatinneqartoq eqaloqarfiit 

eqqissisimatitat pillugit qanoq aaqqiisoqarsinnaanersoq misissuinissaanut. Ileqqoreqqusaq 

naammassippat kommunalbestyrelsip suliareqqissagaa aalajangiunneqarpoq. 

 

Pisuussutit Uumassusillit pillugit Ataatsimiitialiaq 20. august 2013 ataatsimiinnerani imatut 

aalajangiisoqarpoq: 

-Eqalunniarnermut ileqqoreqqusap suliarinera ingerlanneqassasoq, 

-Qeqqata Kommuniani eqaloqarfiit sorliit eqqissisimatinneqarnissaat sukumiisumik 

innuttaasunut paasiniarneqassasoq, 

 

 



Kommunalbestyrelsip maajip 28-ani 2015-imi ileqquusumik ataatsimiinnera 03/2015 

imaqarniliaq 

 

 

23 

QEQQATA KOMMUNIA 

www.qeqqata.gl 

Telefon 70 21 00 

Telefax 70 21 77 
qeqqata@qeqqata.gl 

2014: 

Kommunalbestyrelsip 25. Septembar 2014 ataatsimiinnerani eqalunniarneq pillugu 

ileqqoreqqusaq qaqugu atuutilissanersoq Kommunalbestyrelsimi ilaasortap Agathe 

Fontain-ip email-ikkut 4. september 2014 apeqquteqaataa eqqartorneqarpoq. 

Tassani Aalisarnermut piniarnermullu siunnersortit ilisimatitsissutaat saqqummiuneqarput. 

 

Sisimiuni aalisarnermut siunnersortip ilisimatitsissutigivaa: 

Eqalunniarneq pillugu Qeqqata Kommuniata ileqqoreqqusassaa pillugu 2014-imi 

upernaakut maj-ip qaammataani kommunip nittartagaa aammalu Sivdleq-kut 

tusarniaaneq ingerlanneqarsimasoq. Qeqqata Kommuniani innuttaasunut tusarniaanermi 

eqaloqarfimmik eqqissisimatitassamik innuttaasunit siunnersuutissaqartoqarnersoq 

apeqqutigineqarluni.  

Tusarniaanermi apeqqummut innuttaasunit siunnersuuteqartoqanngilaq. 

Aalisarnermut siunnersortimit ilanngullugu ilisimatitsissutigivaa Sisimiuni piniarnermut 

nakkutilliisut piffissami qaninnermi isumasioriarlugit Pisuussutit Uumassusillit pillugit 

Ataatsimiititaliamut 14. oktober 2014 ataatsimiinissaanut ileqqoreqqusassap 

saqqummiunissaa pilersaarutigineqartoq.     

  

Maniitsumi aalisarnermut siunnersortip ilisimatitsissutigivaa  

Ulloq 15. maj 2014 tusarniaaneq nassiunneqarpoq Maniitsumi nunaqarfinnilu aalisartut 

piniartullu peqatigiiffiinut aamma Kangaamiuni aamma Napasoq Atammik nunaqarfinni 

aqutsisunut.  

Tusarniaanermi akissuteqaatit tiguneqartut tamarmik akipput eqaloqarfimmik 

eqqissisimatitassamik siunnersuutissaqaratik. Tamanna pillugu Maniitsumi piniarnermut 

nakkutilliisoq Allaffeqarfimmiit aperineqarpoq Maniitsup aqutsiveqarfiani eqaloqarfimmik 

eqqissisimatitassamik siunersuutissaqarnersoq. Maniitsumi piniarnermut nakkutilliisoq 

akissuteqaatimini 26.05.2014-meersumi imatut allappoq: “Eqaloqarfimmik 

eqqissisimatitassamik siunnersuutissaqanngilanga. Ukiuni kingulerni eqaluit fabrikkinut 

tunisaarpiarneq ajoramik atuisut pisariaqartitatik naammatsiinnartaramikkit 

piniarniinnarneq ajorpaat sivikitsuinnarmik pisarerusutatik naammatsittaramikkit” 

 

Kangaamiuni aalisartut piniartullu peqatigiit 19.05.2014 oqaaseqaatiminni imatut allappit: 

“Eqalunniarneq pillugu ileqqoreqqusassamut tusarniaaneq pillugu Kangaamiuni Aalisartut 

Piniartullu Peqatigiit eqaloqarfik sorleq ukiuni tallimani matoqqatinneqassanersoq 

siunnersuutissaqanngilaq. Tunngavilersuut:  Ukiuni makkunani  Kangaamiut  eqqaanni 

eqalunniartarfiit eqalunniartartutoqqanit taakkualu kinguaavinit orninneqartartut 

peqqissaarunneqarluinnartarput taamaalilluni nungusaataanngitsumik eqalunniarneq 

ingerlanneqartarluni.  

Kangaamiut eqqaanni eqaloqarfiit allanngujaatsorujussuarnik eqaloqarput tamatuma 

takutippaa aningaasarsiutiginagu Kulturikkulli ingerlanermi piliniarfittut taamaallaat 

atorneqartarmata”. 

 

Tusarniaaneq Maniitsumi nunaqarfinnilu allagarsiinikkut aamma saqqummiuneqarpoq 

qisuariartoqanngilarlu.  

 

Eqalunniarneq pillugu Namminersornerullutik Oqartussat Nalunaarutaat nr. 20, 25. august 

2005-meersumi § 9, imm. 2 naapertorlugu ikinnerpaamik eqaloqarfik ataaaseq ukiuni 5-ni 

kommunip ileqqoreqqusaatigut eqqissisimatinneqartussaavoq. 

Kommunalbestyrelsip 5. juni 2013 aalajangiivoq Pisuussutit Uumassusillit pillugit 

Ataatsimiititaliaq Kommunalbestyrelsimut innersuussuteqassasoq eqaloqarfik imaluunniit 

eqaloqarfiit eqqissisimatitsaaq(t) pillugit. 

 

Kommunalbestyrelsip 25. september 2014 ataatsimiinnerani paasissutissiissutit 

oqaaserineqartut ilanngullugit akuersissutigineqarput. 

      

Pisuussutit Uummassusillit pillugit Ataatsimiititaliap 16. oktober 2014 ataatsimiinnerani    

aalajangiunneqarpoq Sisimiut aqutsiveqarfianiittut kuuit marluk 

Ikerasaarsuup Amerluata qinnguata kuua aamma Tinoqqasaap iluata kuua ukiuni 5-ni 

eqqissisimatinneqarnissaat akuersissutigineqarluni.  

Ukiuni tallimani matoqqaneranni kuugissarneqartarnissaat piniarnermut nakkutilliisoq 

suleqatigalugu ingerlanneqassasoq aalajangerneqarpoq. 

Ilanngullugu aalajangiunneqarpoq tusarniaasoqassasoq tusarniaanermi akissutit 

ilanngullugit kommunalbestyrelsimut aalajangigassanngorlugu siunnersuutigineqassasut. 

 

Sisimiuni piniarnermut nakkutilliisoq isumasiorneqarnera tunngavigalugu taamatut 

aalajangiisoqarpoq. Kuuit eqaloqarfiit pineqartut eqqissisimatinneqarnissaannut 

siunnersuuteqarnerminut piniarnermut nakkutilliisup tunngavilersuutigivaa kuuit pineqartut 

ukiuni kingullerni orninneqarneq ajuleramik kuuit taakku milikkiartulersimasut. 

Atorneqarallaramik eqalunniartartuisa nerukippallaaleraangata ammarsartarsimavaat. 

Eqaloqarfiit kuui nerukippallaaleraangamik eqaluit ikiliartortarsimagamik.    

 

Tamanna tunngavigalugu kuuit eqaloqarfiit pineqartut ukiuni 5-ini 

eqqissisimatinneqarnissaannik Pisuussutit Uumassusillit pillugit Ataatsimiititaliap 

Kommunalbestyrelsimut inassuteqaataa  november 2014-imi Qeqqata Kommuniani 

innutaasunut tusarniaassutigineqarpoq. 

Tusarniaanermi innuttaasunit qisuariaatinik kommuni tigusaqanngilaq. 

  

Qullersaqarfiup oqaaseqaatai 

Soqanngilaq  

 

Allaffeqarfiup naliliinera 

2013-imi aamma 2014-imi tusarniaanerit arlallit ingerlanneqarsimasut tunngavigalugit 

aamma Sisimiuni piniarnermut nakkutilliisup kuuit eqaloqarfiit marluk Sisimiut 

aqutsiveqarfianiittut ukiuni tallimani eqqissisimatitassatut siunnersuutai Pisuussutit 

Uumassusillit pillugit Ataatsimiititaliamit akuersissutigineqarlutik kommunalbestyrelsimut 

akuerisassangorlugit innersuussutaasut innuttaasunullu tusarniaassutaareersut 

tunngavigalugit taamatullu aamma Aalisarnermut, Piniarnermut Nunalerinermullu 

Naalakkersuisoqarfimmi inatsisilerituut suleqatigalugit ileqqoreqqusassap inatsisitigut 

teknikkimut tunngasortaata suliarineqarnera naammassimmat Allaffeqarfiup nalilerpaa 

Qeqqata Kommuniani eqalunniarneq pillugu kommunip ileqqoreqqusassaa taamatut 

isikkoqartillugu akuersissutigineqarsinnaasoq.  

Innersuussut 

Innersuussutigineqarpoq Qeqqata Kommuniani eqalunniarnermut ileqqoreqqusamut 

allaffeqarfiup siunnersuussutaa kommunalbestyrelsimiit akuersissutigineqassasoq.   

Aalajangiineq: 

Innersuussutigineqartoq akuersissutigineqarpoq. 

 

 

Ilanngussaq 

1. Qeqqata Kommuniani eqalunniarnermut ileqqoreqqusassamut siunnersuut, 

2. Ileqqoreqqusassap bilag-itai 1, 2 aamma 3. 

Imm. 14 Kommunip pilersaarusiorfigineranut tapiliussaq nr. 7. Kangerlussuarmi 

tammajuitsussarsisitsiniarluni piniariartitsiviit tamanut tusarniutigineqaqqinnerata 

sivitsorneqarnera 

Journalnr.  

 

Tunuliaqutaq 

Kommunip pilersaarusiorfigineqarneranut tapiliussaq nr. 7, 2013-imi aggustip 29-ani 

tamanut tusarniutigineqaqqaarpoq. Taamaakkaluartoq kommunalbestyrelsi 2014-imi 

februaarip 27-ani ataatsimiinnerani kommunip pilersaarusiorfigineqarneranut siunnersuut 

inaarutaasumik akuersissutigineqarani, tusarniutigineqarnerata sivitsorneqarnissaanik 

kommunalbestyrelsi ujartuivoq. 

 

Malitsigisaanik soqutigisaqaqatigiit assigiinngitsut ataatsimeeqatigineqarnerini 

paasinarsivoq, pingaartumik Kangerlussuup kujataatungaaniittoq 

unammillernartoqartinneqartoq. Matumani tammajuitsussarsisitsiniarlutik piniariartitsisut 

piniartitsinerini innuttaasut aasaanerani piniarsinnaanissartik kissaatigaat. 

Tammajuitsussarsisitsiniarluni piniariartitsisarneq manna tikillugu juulip aallaqqaataani 

aallartittarpoq, piniarnerillu allat aggustip aallaqqaataani aallartittarlutik. 

  

Kommunip pilersaarusiorfigineqarneranut tapiliussap tamanut tusarniutigineqarneranit, 

qaammatit aqqaneq-marluk ingerlanerini kommunip pilersaarusiorfigineqarneranut 

tapiliussamik kommunalbestyrelsip inaarutaasumik akuersissuteqartussaavoq. Kommunip 

pilersaarusiorfigineqarneranut tapiliussaq nr. 7 sivitsorneqarnikuusumik 2014-imi apriilip 24-

ata tungaanut tamanut tusarniutigineqarpoq. Taamaalilluni ukioq ataaseq sinnerlugu 

ingerlareerpoq – taamaattumillu kommunip pilersaarusiorfigineqarneranut tapiliussaq 

saqqmmiunneqaqqissasoq innersuussutigineqarluni. 

 

Kangerlussuup kujataatungaani piffissat piniariartarfiit pillugit iluarsiissuteqarnissaminnut 

Piniarnermut, Aalisarnermut Nunalerinermullu Naalakkersuisoqarfiup piffissamik sivisuumik 

atuisimanera sivitsorsussaataasimavoq. 

Piffissat piniarfiit maanna Qeqqata Kommuniata kissaataanut 2016-imit 

naleqqussarneqartussanngorput. 

 

Iluatsillugu immikkoortortani akuersissuteqarfigineqartuni sumi illuaqqiortoqarsinnaanera 

pillugu allaffeqarfik malittarisassanik ersarissaallunilu sukaterivoq.  

 

Maleruagassatigut tunngavissat  

Pilersaarusiorneq aamma nunaminertat atorneqartarnerat pillugit Inatsisartut inatsisissaat 

nr. 17, 17. november 2010-imeersoq.  

Sumiiffinni nunami aalajangersimasuni takornariartitsinermut akuersissuteqartarnissaq 

pillugu Inatsisartut inatsisaat nr. 19, 3. december 2012-meersoq.  

Angallatit motoorillit nunaannarmi atorneqartarnissaat pillugit Namminersorlutik Oqartussat 

nalunaarutaat nr. 10, 10. oktober 2013-imeersoq. 

  

Pissutsit atuuttut  

Tammajuitsussarsititsiniarluni piniariartitsisartut sammisaqartitsisarnerat pillugu ersarissunik 

killilersuinernik aalajangersaanikkut, tammajuitsussarsititsiniarluni piniariartitsisarnerup 

paatsuugassaanngitsumik tunngaveqarnissaanik pilersitsinissaq anguniarlugu, taamalu 

tammajuitsussarsititsiniarluni piniariartitsinissamik tuniniaasarneq kommunip 

pilersaarusiorneranut tapiliussaq una pineqartoq suliarineqassaaq. Taamatuttaaq 

piniariartitsisartut takornarissanut misigisassaqartitsinissaminnut siunissamut 

ungasinnerusumut aningaasaliisinnaanissaannut pitsaanerusumik tunngaviliisoqassaaq.  

 

Kangerlussuarmut pisortat aqutsinissaannut pilersaarut 2010-mi akuerineqartoq 

tunngavigalugu kommunip pilersaarusiorneranut tapiliussaq suliarineqarpoq. 

 

Siunissami tammajuitsussarsititsiniarlutik piniariartitsisartut aatsaat akuersissummik 

peqqaarlutik Kangerlussuarmi tammajuitsussarsititsiniarlutik piniariartitsisinnaanngussapput. 

Tammajuitsussarsititsiniarluni piniariartitsisartut piniariartitsinissaminnut 

akuersissuteqartalerunik, nunap immikkoortortap killiussap iluani kisiartaallutik 

oqartussaassuseqalissapput. Ingerlatanut allanut akuerisanut naleqqiullugu, nunap 

immikkoortuini akuersissutinik tunisinermi killiliisoqarnavianngilaq. Taamaalilluni inatsisit allat 

naapertorlugit suli inuutissarsiutigalugu sunngiffimmilu piniariartoqarsinnaavoq 

takornariartitsinermilu allat niuerutigineqarsinnaallutik assersuutigalugu 

misigisassarsiortitsilluni takornariartitsinerit, aliikkutaralugu aalisariartitsinerit pisuttuartitsinerillu 

allarpassuillu.  

 

Tammajuitsussarsititsiniarluni piniariartitsisartunut akuersissutinik tunniussisoqartalernissaq 

siunertaralugu, kommunip pilersaarusiornermut tunngavissaq suliarissavaa, kommunillu 

Angallatit motoorillit nunaannarmi atorneqartarnissaat pillugit nalunaarut naapertorlugu 

assartuinermut ingerlavissiat tammajuitsussarsititsiniarluni piniariartitsinermi 

ingerlavigineqarsinnaasut pillugit aalajangersaassalluni. Akuersissutinik tunniussisarnerit 

kommuni qitiusumillu takornarialerisut oqartussaasullu suleqatigalugit Aatsitassarsiornermut 

Inuussutissarsiornermullu Naalakkersuisoqarfimmit tunniunneqartassapput.  

 

Pilersaarusiornermut siunnersuummi aammattaaq illuaqqanik tupersimaartarfinnillu 

tammajuitsussarsititsiniarluni piniariartitsinermi atugassanik qanoq 

pilersitsisoqarsinnaaneranik sinaakkutinik aalajangersaasoqassaaq. Illuaqqat pineqartut 

tammajuitsussarsititsiniarluni piniariartitsinermi takornarissanullu sammisassaqartitsinernut 

allanut atatillugu atugassiaassapput. 

 

Immikkoortortat aqqaneq-marluk tammajuitsussarsiniarfissatut immikkoortinneqarput, 

taakkulu Kangerlussuup eqqaani nunatap 90 x 90 km-it iluini  957-O3.1 – 12-imit 

taaguuserneqarlutik. 

 

Tammajuitsussarsititsiniarluni piniariartitsinermut illuaqqanut appakaaffissanut atatillugu, 

Kangerlussuup nunataata aqutsivigineqarnissaanut pilersaarutip aaqqiivigineqarnera 

kiisalu qamutit motoorillit nunaannarmi atorneqarnissaat pillugit Qeqqata Kommuniani 

ileqqoreqqusassaq malinneqarnissaat aallaavigineqarpoq. Ima paasillugu 

 Kangerlussuup avataani immikkoortoq A-mi qimussinik, pisuinnarluni imaluunniit 

tatsitigut umiatsiaaqqamik taamaallaat angalasoqarsinnaavoq, qulimiguulik 

periarfissaasinnaavoq. 

 Assiaqutip kingorna sermersuup tungaanut aqqusineq pinnagu, Sermersuarmut 

aqqusineq sinerlugu il.il. immikkoortoq B-mi aqqusineq angallavigineqarsinnaavoq.  

 Immikkoortoq C1-mi ukiukkut taamaallaat qimussinik, taamaanngippat pisuinnarluni 

umiatsiaaqqamilluunniit angalasoqassinnaavoq.  

 Immikkoortut C2-mi C3-milu ukiuunerani inuutissarsiuteqarnikkut ATV-t 

qamuteralaallu angallatigineqarsinnaapput, aasaaneranili pisuinnarluni, 

umiatsiaaqqamik imaluunniit qulimiguulimmik angalasoqarsinnaavoq – 

aasaaneranili ingerlavissiani aqqusinernilu asfalterneqanngitsuni qamutinik 

motoorilinnik atuineq minillugu, takuuk tamanna pillugu kommunalbestyrelsip 

aalajangiinera. 

 

Maluginiaqquneqassaarlu, qamutit motoorillit nunaannarmi atorneqartarnissaat pillugit 

ileqqoreqqusami ingerlavissiat aqquserngillu asfalterneqanngitsut avataatigut qamutinik 

motoorilinnik angalasoqarnissaanut ammaassinissaq naatsorsuutigineqanngimmat. 

 

Tammajuitsussarsisitsiniarluni piniariartitsinermi piniarianut kiffartuussinertut atugassanik 

illuaqqiorsinnaanermut periarfissat, kommunip pilersaarusiorfigineqarneranut 

tapiuliussatigut ersarissarneqarlutillu sukateriffigineqarput, soorluttaaq sumi 

illuaqqiortoqarsinnaannginneranik toqqaasoqartoq. Illuaqqiortoqarsinnaanissaa 

aaqqissuisunit pingaartinneqarmat, immikkoortortaq 957-O3.12 eqqaassanngikkaanni 

immikkoortortani tamani illuaqqiortoqarsinnaanissaanik periarfissiisoqarpoq. 

 

Tuttut piaqqiortarfiini, masarloqarfinni imaluunniit Unesco-qarfittut toqqarneqartussatut 

naatsorsuutigineqartuni illuaqqiortoqarsinnaassanngilaq. Immikkoortortani taakkunani 

taamaallaat tupersimaartarfiliortoqarsinnaassaaq. 

 

Immikkoortortani 957-O3.9-11-mut Masarloqarfiup Unesco-qarfissattullu 

toqqarneqartussatut naatsorsuutigineqartup kujataatungaani 1 km-itut silissutsip iluani 

illuaqqiortoqarsinnaavoq. Nunap immikkoortortai mianerisassat saniatigut, qamutit motoo-

rillit Qeqqata Kommuniani nunaannarmi angallassissutiginissaat pillugu ileqqoreqqusatigut 

Kangerlussuup avannaatungaani nunatat eqqarsaatigineqarput.  

 

Immikkoortortani 957O.5-7-imut ilutsit pingasut atorneqarsinnaasut eqqartugassanngorlugit 

suliarineqarput. 

 

Iluseq 1. (nunap assinga ilanngussaq nr. 3.1) 

Immikkoortortani 957-O3.5-7-imi Angujaartorfimmi aamma Tatsip Ataani 2 km.-it missaannik 

silitsigisup iluani illuaqqiorfiunngitsutut immikkoortinneqarsinnaavoq. Taamaaliornikkut 

qooqqut pisuffigineqartuartut illuaqqiortoqarneratigut akornusersorneqassanngillat. 

Ilutigalugu illuaqqat inuialaami malunnaarsarlugit inissinneqassasut anguniarneqassaaq. 

 

Iluseq 2 (nunap assinga ilanngussaq nr. 3.2) 

Tammajuitsussarsisitsiniartarfiit 957-O3.5-7 iluini killiliisoqarsinnaavoq, taamaalilluni 

killiliussamit 1-2 km-inik ungasitsigisumi aatsaat illuaqqiortoqarsinnaalersillugu. 

Taamaaliornikkulli tammajuitsussarsiniat illuaqqamukassagunik 

pisungaatsiaqqaartartussaassapput.  

 

Iluseq 3 (nunap assinga ilanngussaq nr. 3.3). 

Immikkoortortat 957-O3.5-7 aamma illuaqqiorfiginagit tupersimaartarfiinnanngorsillugit 

toqqarneqarsinnaapput. 

 

Periarfissaq toqqarneqartoq kommunip pilersaarusiorfigineqarneranut tapiliussamut 

ilanngunneqarnissaa siunertaralugu, periarfissat nunap assingani ilanngussami 

takussusiorneqarput. 

Assinganik Angujaartorfiup Kuuani eqalunniartarfik killilersorneqassasoq anguniarneqarpoq 

ima, eqalunniartarfinni kisiartaalluni kuup eqqaani illuaqqiortoqaqqusaagani taamaallaat 

tupersimaartarfiliisoqarsinnaassasoq. Akiliisitsilluni qissattarluni aalisartitsinissamut 

immikkoortortat akuerineqartut pillugit suliami, killiliissutigineqartoq takuneqarsinnaavoq. 

Ilaatigut Tammajuitsussarsisitsiniartarfimmi kuummit 2 km-inik ungasitsigisumi 

illuaqqiortoqarsinnaassaaq. 

 

Atuilluartuunissakkut kingunerisinnaasat  

Tammajuitsussarsititsiniarluni piniariartitsinermik inuussutissarsiornerup imminut 

napatissinnaanerunissamik pilersitsinissamik pilersaarusiornermi anguniarneqarpoq, 

aammalu tammajuitsussarsititsiniarluni piniariartitsisarneq pissutsit pitsaasut 

atuutsinneqarniarlugit pilersaarusiorneq ineriartortinneqassaaq.  

Illuaqqanik inissiinissamut piumasaqaataavoq atuilluartuunermik tunngaveqassasoq, 

atuilluartuunermullu tunngaviusut aallaavigalugit teknikkikkut pilersuisoqassasoq, 

taamaalilluni ingerlatat sapinngisamik mingutsitsiffiunnginniassammata pinngortitamullu 

aaqqinneqarsinnaanngitsumik innarliisoqannginniassammat. 

 

Aningaasaqarnikkut allaffissornikkullu kingunerisinnaasai  

Pilersaarusiorneq allaffissornikkut aningaasaqarnikkulluunniit kommunimut 

kinguneqarnavianngilaq, aammali takornarialerisut aningaasaqarnerinut 

iluaqutaaneratigut akileraarutitigut isertitatigut iluaqutaassasoq, taamaalillunilu kommunip 

karsianut iluaqutaassasoq naatsorsuutigineqarpoq. 

 

Qullersaqarfiup oqaaseqaataa  

Annertunerusumik oqaaseqaatissaqartoqanngilaq. 

 

Allaffeqarfiup naliliinera  

Allaffeqarfiup nalilerpaa, kommunip pilersaarutaanut tapiliussaq pineqartoq 

takornarialerisunut namminersortunut killissatigut piumasaqaatit pitsanngortinnissaannut 

pingaaruteqartuusoq. Taamatuttaaq nalilerneqarpoq takornarialerinermut ingerlatsisunut 

akuersissuteqartitsisarnerit Kangerlussuarmi takornarissanut sammisassaqartitsisarnernut 

ineriartortitsinissamut ikorfartuisuussasoq. 

 

Maannakkut tammajuitsussarsititisiniarluni piniariartitsisarnermi aporaannerit pioreersut 

aaqqiivigineqarnissaannut, akuersissutinik tunniussisarnerit annertuumik 

patsisaaqutaanissaattut isigineqarpoq. 

  

Kommunalbestyrelsip 2014-imi apriilip 29-ani ataatsimiinnerani aalajangiunneqarpoq, 

oqaaseqaatigineqartut naapertorlugit kommunip pilersaarusiorfigineqarneranut 

tapiliussaq inaarutaasumik akuersissutigineqassasoq, aatsaalli immikkoortoq C3-mi 

tammajuitsussarsisitsiniarneq aggustip aallaqqaataani aallartittussanngorlugu, 

Aalisarnermut, Piniarnermut Inuutissarsiutinullu Naalakkersuisup allanngortitsisinnaappagu.  

 

Ukinut tulliuttunut pingasunut piniarfiit allanngortinneqarneri pillugit Piniarnermut, 

Aalisarnermut Nunalerinermullu Naalakkersuisoqarfiup tusagassiutitigut 

nalunaaruteqarneratigut, taamatut kissaateqarneq maanna naammassineqarpoq. 

Tassani atuarneqarsinnaavoq, Kangerlussuup kujataatungaani piniarnissaq 2016-imi 

naleqqussarneqarluni tammajuitsussarsisitsiniartut, inuutissarsiutigalugu piniartut 

sunngiffimmilu piniartut ataatsikkut aggustip aallaqqaataani aallartissasut. 

Tammajuitsussarsisitsiniartartut 2015-ip aasaanerani piniariartitsinissanik tunisereermata, 

allannguut aatsaat 2016-imi atuutilissaaq 

 

Allaffeqarfiup innersuussutaa  

Aningaasaqarnermut ataatsimiititaliamut kommunalbestyrelsimullu 

innersuussutigineqarpoq,  

 

Kangerlussuup kujataatungaani tammajuitsussarsisitsiniarluni piniarianik kiffartuussinissami 

atugassanik illuaqqiortoqarsinnaanissaanut ilulissat 1 toqqarneqassasoq 

  

Qeqqata Kommuniata 2012-imit 2024 tikillugu pilersaarusiorfigineqarneranut kommunip 

pilersaarusiorfigineqarneranut tapiliussaq nr. 7, 2015-imi juunip aallaqqaataanit sapaatip 

akunnerini arfineq-pingasuni tamanut tusarniutigineqaqqissasoq 

 

Aningaasaqarnermut ataatsimiititaliap suliamik suliarinninnera 

Ataatsimiititaliap maajip 21-ani 2015 ataatsimiinnermini allaffeqarfiup innersuussutaa 

akuersissutigivaa. 

 

Innersuussut 

Aningaasaqarnermut ataatsimiititaliap kommunalbestyrelsimut innersuussutigivaa, 

 

-Kangerlussuup kujataatungaani tammajuitsussarsisitsiniarluni piniarianik kiffartuussinissami 

atugassanik illuaqqiortoqarsinnaanissaanut ilulissat 1 toqqarneqassasoq 

  

-Qeqqata Kommuniata 2012-imit 2024 tikillugu pilersaarusiorfigineqarneranut kommunip 

pilersaarusiorfigineqarneranut tapiliussaq nr. 7, 2015-imi juunip aallaqqaataanit sapaatip 

akunnerini arfineq-pingasuni tamanut tusarniutigineqaqqissasoq. 

 

Aalajangiineq 

Innersuussutigineqartoq akuersissutigineqarpoq. 

 

 

Ilanngussat 

1. Kommunip pilersaarusiorfigineqarneranut tapiliussaq nr. 7 nutartigaq 

2. Piniarfiit allanngorneri pillugit Aalisarnermut, Piniarnermut Nunalerinermullu 

Naalakkersuisoqarfiup tusagassiutitigut nalunaarutaa  

3. Nunap assinga ilassut  

Imm. 15 Kommunip pilersaarusiorfigineqarneranut tapiliussassatut nr. 17-itut 

inaarutaasumik akuersissutigineqarnera 

Journalnr.  

Tunuliaqutaq 

Kangerlussuarmi ataavartumik biilinik misileraavimmit pilersitsinissamut, ilaatigut 

Kangerlussuarmi taamak issitsigisumi teknikkikkut atortuutinik assigiinngitsunik imaluunniit 

atortuutit misilerarluarneqarsinnaanissaannut kommunip pilersaarusiorfigineqarneranut 

tapiliussassaq una periarfissiivoq. 

 

Ukiuunerani Kangerlussuarmi biilinik misileraavissamik biilinut misileraavimmik pilersitsinikkut 

Kangerlussuarmi suliffissarpaaluit pilersinneqarsinnaapput, soorluttaaq ukiuunerani 

mittarfiup takornarialerinermilu atugassarititaasut imminut akilersinnaasumik 

ingerlanneqarnissaannut tunngavissiisinnaasoq. Tamatuma saniatigut misileraavimmik 

pilersitsinikkut atortuutinik aalajangersimasumik pissarsinissamut aningaasaliisoqarnissaanik 

kinguneqassaaq. 

 

Maleruagassatigut tunngavissat 

Pilersaarusiorneq aamma nunaminertat atorneqartarnerat pillugit Inatsisartut inatsisissaat 

nr. 17, 17. november 2010-imeersoq naapertorlugu kommunip 

pilersaarusiorfigineqarneranut tapiliussaq suliarineqarpoq. 

 

Pissutsit atuuttut 

Nunap immikkoortortat nunagissarneqarneratigut assigiinngitsunik ilusilersorlugit biilinik 

misileraaviliortoqarsinnaanngorlugu, biilinik misileraavissaq mittarfiup avannaatungaanut 

inissinneqassaaq. 

 

Biilinut misileraaviit saniatigut immikkoortortami allaffeqarfissamik, biilinut værkstedissamik 

kiisalu biilit misilerartinnagit nillusangaatsiarnissaannut qerititsivimmik containerimik 

pilersitsisoqarnissaanik pisariaqartitsisoqarpoq. Allaffeqarfiit il.il. pingasunik quleriilerlugit 

sanaartorneqassasut naatsorsuutigineqarpoq. Tamatuma saniatigut misileraavissap 

qattunerup qulinissaanut portusuumik sanaartortoqarsinnaassaaq. 

 

Pilersaarutini takuneqarsinnaasutut sanaartukkat allallu assigiinngitsut 

immikkoortortamiipput. Tele-p parabolia aamma GEUS-ip qillerinermi atortuutiminut 

toqqorsivia kisimik pigiinnarneqassasut, sanaartukkallu sinneri eqqarsaatigalugit 

nunaminertat atorneqalerpata ingutserneqarlutik. Illuutit nammineq pigineqartut 

soorunalimi illup nalinganik taarsiissuteqarnikkut tiguneqassapput. 

Gl. Lejr sanaartukkat amerlanersaat piiagassanngortinneqareermata Mittarfeqarfiit 

isumagisaanik piiarneqassasut naatsorsuutigineqarpoq. 

 

Immikkoortortami tassani pisortanit pigineqartunik Kangerlussuup nunaqarfittaanit GL. Lejr-

imut, tassanngaanniilu mittarfimmut aqqusinerpaaloqarpoq. Nunaminertat 

atorneqalersinnagit aqquserngillu taakku atorunnaarsinneqartinnagit, 60 km/t-t missaanni 

ingerlaarfinngortillugit Marius Olsen-ip Aqqusernga aamma Tankeqarfik Aqqusernga 

iluarsiiffigineqassasut naatsorsuutigineqarpoq. 

 

Immikkoortortap siunissami imaajartarnissaa qulakkeerniarlugu, immikkoortortap mittarfiullu 

imaajarnissaanut kussinersuaq allanngortinneqassasoq qallerneqassasorluunniit 

naatsorsuutigineqarpoq. 

 

Atuilluartuunissakkut kingunerisinnaasai 

Ukiup ingerlanerani suliat nalimmassarneqarnerulerlutik, taamaalillunilu ingerlatsinermi 

aningaasaqarneq pitsaanerulersillugu, oqaatigineqareersutut Biilinut misileraavissaq 

takornarialerinermi mittarfeqarnermilu atugassarititanik nalimmassaanissamut 

tapertaassaaq. 

 

Biilinik misileraavissamik pilersitsinikkut biilinik sivisunerusumik atasinnaasunik silalu qanoq 

ikkaluarpalluunniit ingerlasinnaasunik, pitsaanerusunik, isumannaannerusunillu 

ineriartortitsinissamut aamma tapertaassaaq. 

 

Aningaasaqarnikkut allaffissornikkullu kingunerisinnaasai  

Pilersaarutissatut siunnersuut Qeqqata Kommunianut aningaasatigut allaffissornikkullu 

toqqaannartumik kingunissaqanngilaq. Immikkoortortami sanaartorfigissaanissaq, 

sanaartortitsisunit ataasiakkaanit isumagineqassasoq naatsorsuutigineqarpoq. 

 

Qullersaqarfiup oqaaseqaatai  

Annerusumik oqaaseqaatissaqanngilaq. 

 

Allaffeqarfiup naliliinera 

Allaffeqarfiup nalilerpaa, Kangerlussuarmi mittarfiup avannaatungaani nunaminertat 

atorluarneqarnissaanut pilersaarut tunngavissiilluassasoq, biilinillu misileraavissamik 

pilersitsineq Kangerlussuaq inuutissarsiutitigut annertuumik kivitsisinnaassasoq. 

 

Aningaasaqarnermut ataatsimiititaliami suliap suliarinera 

Aningaasaqarnermut ataatsimiititaliap februaarip 17-ani 2015-imi ataatsimiinnermini suliaq 

suliarivaa. 

 

Allaffeqarfiup innersuussutaa 

Aningaasaqarnermut ataatsimiititaliamit aammalu Kommunalbestyrelsimit 

akuereqqullugu: 

 

Kommunip pilersaarusiorfigineqarneranut tapiliusasassatut nr. 17-issatut inaarutaasumik  

tamanut tusarniutigineqassasoq 

 

Aningaasaqarnermut ataatsimiititaliap suliamik suliarinninnera 

Atatsimiititaliap maajip 21-ani 2015 ataatsimiinnermini allaffeqarfiup innersuussutaa 

akuersissutigivaa. 

 

Innersuussut 

Aningaasaqarnermut ataatsimiititaliap innersuussutigaa Kommunalbestyrelsimit 

akuereqqullugu: 

 

-Kommunip pilersaarusiorfigineqarneranut tapiliusasassatut nr. 17-issatut inaarutaasumik  

tamanut tusarniutigineqassasoq 

Aalajangiineq 

Innersuussutigineqartoq akuersissutigineqarpoq. 

 

Ilanngussaq 

1. Kommunip pilersaarusiorfigineqarneranut tapiliussassatut nr. 17-issatut siunnersuut. 

2. Nunarput tamakkerlugu pilersaarusiap aamma ATM assilineri 

Imm. 16 Kommunip pilersaarusiorfigineqarneranut tapiliussassatut nr. 18-ip 

inaarutaasumik akuersissutigineqarnera 

Journalnr.  

 

Tunuliaqutaq 

Kangerlussuarmi nassiussaleriffimmik pilersitsisoqarsinnaanissaa periarfissikkumallugu, 

kommunip pilersaarusiorfigineqarneranut tapiliussaq suliarineqarpoq. Kangerlussuarmi 

Mittarfik timmisartunit aqqusaarfiujuarnera pillugu, Kalaallit Nunaanni nassiussaleriffimmik 

pilersitsivigissallugu tulluarpoq. 

 

Europamit Amerikallu Avannaanit timmisartumik nassiussanut nassiussaleriffimmik 

Kangerlussuarmi pilersitsinikkut, aalisakkanik neqinillu nutaanik Europamut Amerikallu 

Avannaanut nassitsisalersinnaanermut periarfissat aamma ammaanneqarnerulissapput. 

 

Tunisassianik nutaanik avammut nioqquteqartarnermi, ullutsinnut sanilliullugu 

qaffasinnerusunik akigititaqartoqarsinnaalissaaq. Ilutigalugu tunisassianik 

assigiinngitsorpassuarnik nassitsisarnermi aqqutissanik pingaarutilinnik Kalaallit Nunaat 

pilersitsissaaq. 

 

Kangerlussuarmi nassiussaleriffik ilutigalugu mittarfimmik ingerlatsinermi 

aningaasaqarnermut tapertaalissaaq, Kangerlussuarmilu suliffeqarfippaaluit 

pilersinneqassallutik. 

 

Taamaalilluni Kangerlussuarmut – Qeqqata Kommunianut Kalaallit Nunaannullu 

sunniuteqartussamik ingerlatassaq pineqarpoq. 

 

Maleruagassatigut tunngavissat 

Pilersaarusiorneq aamma nunaminertat atorneqartarnerat pillugit Inatsisartut inatsisissaat 

nr. 17, 17. november 2010-imeersoq naapertorlugu kommunip 

pilersaarusiorfigineqarneranut tapiliussaq suliarineqarpoq. 

 

Pissutsit atuuttut 

Nassiussaleriffik mittarfiup kujataatungaani, timmisartut assartuutit (nalinginnaasumik 

Boeing 747-nik) toqqaannartumik anguneqarsinnaaffiini inissisimassaaq. Nassiussaleriffik 

Kangerlussuarmi ingerlalluarsinnaaqqullugu, pingaartumik illuutinik pilersitsisoqarlunilu 

timmisartunut assartuutinut nassiussanillu passussinissami atortussanik piniartoqassaaq. 

 

Timmisartut illorsuup iluani kiffartuunneqarsinnaanngorlugit, illuutit 25 meterinik portussusillit 

30.000 kvm-inillu atsigisut sanaartorneqassasut pilersaarutitigut aallaaviuvoq. 

 

Nunaminertani Nassiussaleriffiup pilersinneqarfissaatut eqqarsaatigineqartuni, 

atorunnaarnikunik annertunngitsunik toqqorsiveqarlunilu ikummatissanut 

toqqorsiveqarpoq. Nunaminertat annersaat atortussanut qaqutikkut atorneqartartunut 

inissiivittut atorneqarput. 

 

Kommunip pilersaarusiorfigineqarneranut tapiliussassatut nr. 18-issatut siunnersuut 2015-imi 

marsip pingajuaniit apriilip 29-ata tungaanut tamanut tusarniaatigineqareerluni, piffissallu 

ingerlanerani tullinnguuttutigut oqaaseqaatinik tigusaqartoqarpoq:  

1. Aningaasaqarnermut Nalaakkersuisoqarfiup ataani Nuna tamakkerlugu 

pilersaarusiortarnermut immikkoortortaqarfimmit allanneqarpoq, 

pilarsaarusiornermut inatsimmi § 11 naapertorlugu Kommunip 

pilersaarusiorfigineqarneranut tapiliussaq nr. 18-imut akerliliinissamik 

tunngavissaqanngitsoq, taamaalilluni taamatut isikkoqartillugu inaarutaasumik 

akuersissutigineqarsinnaalluni. Nuna tamakkerlugu pilersaarusiortarnermut 

immikkoortortamiilli aaqqissuinermut tunngassuteqartunik innersuuteqarpoq, 

ilaatigut kommunip pilersaarusiorfigineqarneranut tapiliussamut 

ilanngunneqarumaartut. 

2. Mittarfeqarfiit oqaaseqaateqarpoq, mittarfeqarfimmut atatillugu sillimaniarneq 

apeqquserneqarsinnaassanngitsoq, taamaattumik sanaartornerit nutaat tamarmik 

Angallannermut Aqutsisoqarfimmi  Statens Lufthavnsvæsen-imit 

akuerineqaqqaartassasut.  

a. Sanaartornermut atatillugu akuersissutit qulakkeerneqartarnissaat, 

inaarutaasumik kommunip pilersaarusiorfigineqarneranut 

ilanngunneqassaaq. 

 

  

Atuilluartuunissakkut kingunerisinnaasai 

Kangerlussuarmi nassiussaleriffimmit pilersitsinikkut, ingerlatsinermi aningaasaqarnermut 

ilorraap tungaanut saqitsitsinissamut tunngavissiilluni, mittarfiup atorluarnissaanut 

tapertaalluassaaq. Ilutigalugu avammut nioqquteqarneq ineriartortinneqarsinnaalissaaq, 

taamaalillunilu aamma Kalaallit Nunaanni inuutissarsiornermut iluaqutaassalluni. 

 

Aningaasaqarnikkut allaffissornikkullu kingunerisinnaasai  

Pilersaarutissatut siunnersuut Qeqqata Kommunianut aningaasatigut allaffissornikkullu 

toqqaannartumik kingunissaqanngilaq. Immikkoortortami sanaartorfigissaanissaq, 

sanaartortitsisunit ataasiakkaanit isumagineqassasoq naatsorsuutigineqarpoq. 

 

Qullersaqarfiup oqaaseqaatai  

Annerusumik oqaaseqaatissaqanngilaq. 

 

Allaffeqarfiup naliliinera 

Allaffeqarfiup nalilerpaa, Kangerlussuarmi mittarfiup atorluarneqarnissaanut pilersaarut 

tunngavissiilluassasoq, Nassiussaleriffimmillu pilersitsinikkut Kangerlussuaq inuutissarsiutitigut 

annertuumik kivitsisinnaassasoq. 

 

Allaffeqarfiup innersuussutaa 

Allaffeqarfiup aningaasaqarnermut ataatsimiititaliamit Kommunalbestyrelsimiillu 

akuereqqullugu innersuussutigaa,  

Kommunip pilersaarusiorfigineqarneranut tapiliusasassatut nr. 18-issatut siunnersuut 

oqaaseqaatit ilanngunneqartut naapertorlugit inaarutaasumik akuersissutigineqassasoq. 

 

Aningaasaqarnermut ataatsimiititaliap suliamik suliarinninnera 

Ataatsimiititaliap maajip 21-ani 2015 ataatsimiinnermini allaffeqarfiup innersuussutaa 

akuersissutigivaa. 

Innersuussut  

Aningaasaqarnermut ataatsimiititaliap innersuussutigivaa Kommunalbestyrelsimut 

akuereqqullugu,  

-Kommunip pilersaarusiorfigineqarneranut tapiliusasassatut nr. 18-issatut siunnersuut 

oqaaseqaatit ilanngunneqartut naapertorlugit inaarutaasumik akuersissutigineqassasoq. 

 

Aalajangiineq 

Innersuussutigineqartoq akuersissutigineqarpoq. 

 

Ilanngussaq 

1. Kommunip pilersaarusiorfigineqarneranut tapiliussaq nr. 18. 

2. Oqaaseqaatit assilineri 

Imm. 17 Kommunip pilersaarusiorfigineqarneranut tapiliussaq nr. 27-tut siunnersuut 

Journalnr.  

 

Tunuliaqutaq 

Qeqqata Kommuniani eqaloqarfiit 16-it akiliisitsilluni qissattartitsivissatut takornarialerisunut 

atugassiissutigineqarlutik akuersissutigineqarnissaat periarfissikkumallugu, Kommunip 

pilersaarusiorfigineqarneranut tapiliussaq una suliarineqarpoq.  

 

Takornarialerinermi aningaasarsiorsinnaaneq tunngavissaqarnerulersikkumallugu, 

kisermaassilluni qissattariartitsisinnaanissamut neqerooruteqarnissami aaqqissuussinissamilu 

atugassarititaasut pitsaanerulersinneqarnissaannik arlaqartut kissaateqarsimanerat 

tunuliaqutaavoq. Tammajuitsussarsisitsiniarluni umimmanniartitsinissamut 

aavartitsinissamullu akuersissuteqarsinnaanermut, kingullertigullu timmisartumik 

sisorariartitsisinnaanermut allatigullu sisorartartunut misigisassarsiortitsisinnaanermut 

atatillugu sulianut pilersaarut una atasutut isigineqassaaq.  

 

Maleruagassatigut tunngavissat  

Pilersaarusiorneq aamma nunaminertat atorneqartarnerat pillugit Inatsisartut inatsisissaat 

nr. 17, 17. november 2010-imeersoq kiisalu Sumiiffinni nunami aalajangersimasuni 

takornariartitsinermut akuersissuteqartarnissaq pillugu Inatsisartut inatsisaat nr. 19, 3. 

december 2012-meersup allanngortinneqarnera pillugu Inatsisartut inatsisaat nr. xx, xx.xxx-

meersoq naapertorlugit kommunip pilersaarusiorfigineqarneranut tapiliussaq 

suliarineqarpoq. Inatsisissatut siunnersuut Inatsisartunit 2015-imi apriilip 29-ani 

akuersissutigineqarpoq. 

 

Pissutsit atuuttut  

Maniitsup Sisimiullu Kommunerisimasaanni 1998-imit 2008 tikillugu misissuinerusimasut 

aallaavigalugit, eqaloqarfiit taakku 16-it toqqarneqarput.  

1. (Sisimiuni) Isortumi Eqalusussuit 

2. (Sisimiuni) Isortup paavata avannaatungaani Eqalulik 

3. (Sisimiuni) Isortup kujatinnguani Eqalunnguit 

4. Itillip Kangerlussuullu akornanni Erfalik 

5. Itillip Kangerlussuullu akornanni Sassannguit 

6. Itillip Kangerlussuullu akornanni Napiarissat 

7. Kangerlussuarmi Angujartorfik, Robinson River 

8. Agpamiut Kangerluarssuanni Itivnerssuaq 

9. Agpamiut Kangerluarssuanni Sangmissup itevnera 

10. Agpamiut Kangerluarssuanni Naqerdloq 

11. Agpamiut Kangerluarssuanni Nassap naqingnera 

12. Tunu-mi Narsaaraq (Lille Narsaq) 

13. (Maniitsumi) Isortumi Quvneq-rup qinnguani 

14. Kangiani Kangia 

15. Kangiani Qôrqut 

16. Kangiani Amitsuarssuk 

 

Kuunni ataatsikkut qassit aalisarsinnaanersut, piffissanilu sorlerni 

eqalunniartoqarsinnaanersoq amerlanertigut nassuiaatigineqareerpoq. 



Kommunalbestyrelsip maajip 28-ani 2015-imi ileqquusumik ataatsimiinnera 03/2015 

imaqarniliaq 

 

 

38 

QEQQATA KOMMUNIA 

www.qeqqata.gl 

Telefon 70 21 00 

Telefax 70 21 77 
qeqqata@qeqqata.gl 

 

Kuuit amerlanerusut toqqarneqarsinnaassagunaraluarput, kuunnulli 

toqqarneqareersimasunut sanilliullugu kuunnik toqqarneqarsinnaasunik 

misissuisoqareerneratigut inernerit, kuuit toqqarneqarsinnaasut qissattarlutik aalisartartunit 

annertuumik soqutigineqarnavianngillat. 

Akiliisitsilluni qissattartitsineq qissattaammik aalisarnerusarmat, kuuit qissattarluni 

aalisarnissamut piukkunnartuusariaqarput. 

 

Naak, kuup naqqanit 10 kilometerinit 20 kilometerit tikillugit kisimi qissattarluni 

aalisartoqartaraluarpalluunniit, kuuk akuersissuteqarfigisaq 300 meterit tikillugit atitutigisoq 

akuersissuteqarfissatut pilersaarutitigut aalajangersarneqarpoq. Kisermaassinissaq 

apeqquserneqarsinnaajunnaarlugu taamatut killiliisoqarpoq. 

 

Akuersissuteqarfiit eqqaanni piusunik illuaraqanngilaq. Taamaattorli Kangerlussuup 

kujataa-tungaani Angujârtorfiup kuuani tammajuitsussarsisitsiniarluni piniariartarfissatut 

immikkoortinneqarsimasut qanitarisaani illuaraqarpoq. Tassani toqqaannartumik 

akerleriittussaqanngilaq, nunap immikkoortortaanili tammajuitsussarsisitsiniarluni 

piniariartitsinissamut akuersissuteqartup, akiliisitsilluni qissattartitsinissaminut atortuutimik 

atuinissaminut aamma periarfissaqassalluni. Erseqqissaatigineqassaaq, nunap 

immikkoortortai akuersissuteqarfigineqartut iluini illuaqqiortoqarnissaanut 

periarfissiisoqassanngimmat – taamaallaat 

tupersimaarfiliortoqarsinnaassaaq/tammaarfiliortoqarsinnaassaaq. 

 

Kuup naqqanit 2000 meterit iluini illuaqqat pingasut takornarissanik kiffartuussinissami 

atugassanik 120 kvm-inik angitigisunik illuaqqiorsinnaanissaminnut, akuersissutillit 

pilersaarutitigut periarfissaqassapput. Illuaqqanut atatillugu pisariaqartitanik 

quiliisoqarsinnaassaaq. Sissamit illuaqqat tungaannut motoorilinnik angallatilinnik 

atuisoqarsinnaassanngilaq. 

 

Akiliisitsilluni qissattartitsinissami akuersissutit, kuummi pineqartumi akiliisitsilluni 

qissattartitsinissamut kisermaassinissamut tunngassuteqarnera ersarissassallugu 

pingaaruteqarpoq. Kuup naqqani kuutavianilu najugaqavissut eqalunniartarnerat 

eqqugaassanngilaq, soorluttaaq takornarissat inuutissarsiutigalugulu ingerlatallit allat 

akornuserneqassanngitsut. 

 

Akuersissutit neqeroorutigineqarnissaannut atortussat Namminersorlutik Oqartussat 

Qeqqata Kommuniatalu suleqatigiillutik suliaraat, soorluttaaq Naalakkersuisoqarfinnit 

Qeqqata Kommunianiillu ilaasortalerlugu naliliisussanik pilersitsisoqassasoq. 

 

Atuilluartuunissakkut kingunerisinnaasai 

Kuunnut eqaloqarfinnut akuersissutissat neqeroorutigineqarnerat, Kalaallit Nunaanni 

takornarialerinerup ineriartortinneqarnissaanut tapertaassapput. Ilutigalugu pinngortitaq 

innarlernagu ingerlatat tamarmik atuilluartumik ingerlanneqarnissaat, kuuit eqaloqarfiit 

neqeroorutigineqarnerini, kommunip pilersaarusiorfigineqarneranut tapiliussatigullu 

pingaartinneqassaaq. Taamaalilluni imermik kuutsitsinerup, eqqaanerup assigisaanilluunniit 

eqqaanerup iluamik ingerlanneqarnissaa qulakkeerneqassaaq. 

 

Kuuit akuersissuteqarfissat neqeroorutigineqarnissaanni najugaqavissut 

peqataatinneqarnissaat pingaartinneqassaaq, taamaalilluni najugaqavissut 

ingerlatsinerulernissaat anguniarneqarniassammat.  

 

Aningaasaqarnikkut allaffissornikkullu kingunerisinnaasai  

Pilersaarutissatut siunnersuut toqqaannartumik Qeqqata Kommunianut 

aningaasaqarnikkut allaffissornikkullu kinguneqaatissaqanngilaq. Kuunni 

akuersissuteqarfissani sanaartugassat, akuersissummik pigisallit namminneq isumagisaannik 

sanaartorneqassapput. 

 

Takornarialerinerit akileraarutitigut isertitsissutaasalernissaat, najugaqavissullu 

eqalunniartitsinermikkut, aammali qissattartitsinerminnut atatillugu saniatigut 

neqeroorutigisinnaasaat soorlu eqalussuarnik assigisaanilluunniit aalisariartitsisarnerit kiisalu 

tassunga atatillugu unnuisitsinissamut il.il. aqqutigalugit suliffeqarnissaannut aallaaviuvoq. 

 

Qullersaqarfiup oqaaseqaatai  

Annerusumik oqaaseqaatissaqanngilaq. 

 

Allaffeqarfiup naliliinera 

Allaffeqarfiup nalilerpaa, Qeqqata Kommuniani kuunni akiliisitsilluni qissattartitsinissamut 

periarfissiinissamut pilersaarut pitsaasunik sinaakkutissiissasoq. 

 

Allaffeqarfiup innersuussutaa 

Aningaasaqarnermut ataatsimiititaliamit Kommunalbestyrelsimiillu akuereqqullugu 

allaffeqarfiup innersuussutigaa,  

Kommunip pilersaarusiorfigineqarneranut tapiliussaq nr. 27-p tamanut 

tusarniutigineqarnissaa akuersissutigineqassasoq. 

 

Aningaasaqarnermut ataatsimiititaliap suliamik suliarinninnera 

Ataatsimiititaliap maajip 21-ani 2015 ataatsimiinnermini allaffeqqarfiup innersuussutaa 

akuersissutigivaa. 

 

Innersuussut 

Aningaasaqarnermut ataatsimiititaliap Kommunalbestyrelsimut innersuussutigivaa 

akuereqqullugu, 

 

-Kommunip pilersaarusiorfigineqarneranut tapiliussaq nr. 27-p tamanut 

tusarniutigineqarnissaa akuersissutigineqassasoq. 

 

Aalajangiineq 

Inuit Ataqatigiinniit kissaatigineqarpoq qangarsuaaniit ilaqutariinnit atorneqartartut 

peqataatinneqassanngitsut Erfalik, Sassannguit aamma Napiarissat ilaatinneqassanngitsut. 

Kisianni tusarniaanermi ilaatinneqassapput.  

 

Innersuussutigineqartoq akuerissutigineqarpoq 

 

 

Ilanngussaq 

1. Kommunip pilersaarusiorfigineqarneranut tapiliussaq nr. 27. 

Imm. 18 Imigassanik aalakoornartortalinnik nioqquteqartarneq sassaallertarnerlu 

pillugit Inatsisartut Inatsisissaattut nr. XX-issatut, ulloq XX.XX.20XX-

imeersussatut siunnersuummut (imigassamut inatsit) tusarniut  

 

Journalnr.  70.06.00 
 

Tunuliaqutaq 

Imigassanut inatsisissamut nutaamut kommunit siunnersuummut oqaaseqaateqaqqullugit 

tusarniaaffigineqarput. Oqaaseqaatit Namminersorlutik Oqartussanut kingusinnerpaamik 

8. juni 2015, kl. 16:00 nassiunneqassapput. 

 

(Naalakkersuisut peqqinnissamut politikki Inuuneritta II akuersissutigereerpaat. Inuuneritta II-

p qitiutippai uagut inooriaatsitta kingunerisartagai aamma inooriaatsitsinni pissutsit kalaallit 

innuttaasut peqqinnissaannut pissutaanerpaajusut.   

 

Peqqinnissamut politikkiminni Naalakkersuisut kissaatigaat Nunarsuaq tamakkerlugu 

Peqqinnissamik Suliniaqatigiiffiup (WHO-p) inassuteqaataasa aammattaaq 

ersersinneqarnissaat. WHO-p nunarsuaq tamakkerlugu pilersaarutaani 2008-meersumi 

imigassaq aalakoornartortalik imigassamullu aalakoornartortalimmut attuumassuteqartut 

ajornartorsiutit pitsaaliorneqarnissaat qitiutinneqarput. Imigassaq aalakoornartortalik 

toqujaartarnermut innarluuteqalersarnermullu patsisaanerpaajusut pingajuattut 

taaneqartarpoq.)  

 

Maleruagassatigut tunngavissaq  

Uunga siunnersuut: Imigassanik aalakoornartortalinnik sassaalliuteqarsinnaanermut 

nioqquteqarsinnaanerlu (imigassanut inatsit) pillugit Inatsisartut inatsiaat nr. XX af 20XX-XX-

XX-meersoq. 

(ilanngussaq 1) 

 

Pissutsit atuuttut 

Kommunalbestyrelsip tullissaani ataatsimiinnissaanut piffissap killiliussap sivikippallaarnera 

pissutigalugu, tusarniaanermi akissuteqarnissaq allaffissornikkut 

angumerineqarsinnaanngilaq. 

 

Ataatsimut isigalugu siunnersuutip imarisaa: 

 

Imigassamik aalakoornartortalinnik sassaalliuteqarsinnaanermut 

nioqquteqarsinnaanermullu akuersissuteqartartut kommunini ataasiakkaani 

akuersissuteqartartunik pilersitsissapput. Imigassamik sassaalliuteqarsinnaanermut 

nioqquteqarsinnaanermullu akuersissuteqartartut kommunalbestyrelsip 

maannakkuugallartoq akuersisartuunerat taarsissavaat imigassanillu aalakoornartortalinnik 

sassaalliuteqarsinnaanermut nioqquteqarsinnaanermullu akuersissuteqartarnerit 

allaffissornikkut aqussallugu, suliamut ilisimannittutut piginnaatinneqartoq. 

Akuersissuteqartartut arfineq-marlunnik ilaasortaqartinneqassaaq: politinit aallartitaq, 

unnuisarfiit neriniartarfiillu kiisalu niuertarfiit sinnerlugit ilaasortaq ataaseq, 

takornarialerisoqarfinniit ilaasortaq ataaseq, kommunimi inunnik isumaginnittoqarfinniit 

ilaasortaq ataaseq, kommunimi pinaveersaartitsinermut siunnersorti aammalu 

komunalbestyrelsimit ilaasortat marluk. 

Imigassat aalakoornartortallit immikkoortunut pingasunut agguataarneqassapput, 

tamarmik imigassamik aalakoornartortalimmik nioqquteqarsinnaanermut 

sassaalliuteqartarsinnaanermullu kinguneqartartunut. Ilanngussami 2-mi 

immikkuutaartunngorlugu allassimanera uuma ataani 2. Siunnersuummi immikkoortut 

pingaarnerit. 

 

Imigassanut aalakoornartortalinnut 16 volumenprocentilinnut piffissat ammasarfiit 

siunnersuummi ulluinnarni akunnernik marlunnik sivitsorneqarpoq, taamaaliornikkut nal. 

20.00-imut nioqquteqarneq ammasarsinnaalluni arfininngornernilu nalunaaquttap 

akunnerinik pingasunik, nal. 16.00-ip tungaanut nioqquteqartarneq ammasarsinnaalluni. 

 

Tamatuma saniatigut imigassanik aalakoornartortalinnik ukiutoqqami nal. 13.00-ip 

tungaanut nioqquteqarsinnaaneq ammaaffigineqarpoq. 

 

Siunnersuut imaqarportaaq aalajangersakkanik aalakoornartortalimmik 

imigassartortarnerup annikillisinneqarnissaanut tunngassuteqartunik. 

 

Ilaatigut niuertarfinni saqqumisumiitsinneqartarnerannut malittarisassanut piumasaqaatit 

sukannerninngortinneqarput, piumasaqaatigineqassaaq imigassamik 

aalakoornartortalinnik nioqquteqarsinnaanermut sassaallersinnaanermullu 

akuersissuteqartartut aamma pisortat suliffeqarfiutaat imigassamut politikkimik 

suliaqarnissaat, imigassanik aalakoornartortalinnik nerisassanik angerlaassassanik 

pisiniarfiusartunut (Diner Transportable) atatillugu nioqquteqarsinnaanermik 

killeqartitsinerunissaq ilanngunneqarpoq, aamma siunnersuutigineqarpoq avammut 

nittarsaassinerit suulluunniit inoqatinut attaveqaatini tamani, aviisini ullormut 

saqqummersartuni aamma aviisini neqerooruteqartarfiusuni assigisaannilu 

inerteqqutaanissaat.  

 

Atuillartuunissakkut kingunerisinnaasai 

Ungasinnerusoq isigalugu inuiaqatigiit peqqissusaannut pitsaasumik sunniuteqartussamik 

imigassanik atuinerup tamakkiisup annikilleriarnissaa naatsorsuutigineqarpoq. 

Taamaattumik Qeqqata Kommuniata innuttaasunik inuiaqataanermikkut 

akisussaassusilinnik ineriartortitsinissamik pilersaarutaanut inatsisissatut siunnersuut nutaaq 

tulluarpoq.   

 

Aningaasaqarnikkut allaffissornikkullu kingunerisinnaasai 

Naatsorsuutigineqarpoq akuersissuteqartarnermut aalajangiisartut sulinerat maannakkut 

killiliussaasut iluanniiginnarnissaa, tassa kommunalbestyrelsip imigassanik 

aalakoornartortalinnik nioqquteqartarnermut sassaalliuteqartarnermullu 

akuersissuteqartarnermut suliassat suliarinnittarneranni.  

 

Naatsorsuutigineqarpoq aalajangersakkat nutaat pisiniarfinnut aningaasartuutissanik 

kinguneqarumaartut, tassa imigassanik aalakoornartortalinnik nioqqutissanit allanit 

assiaqusersuinissaminnut.  

Tamakkununnga ilutigitillugu naatsorsuutigineqarpoq akuersissutinik pigisaqartunut 

allaffissornikkut pisariillisaasoqassasoq, tassami akuersissuteqartarnermut aalajangiisartut 

nutaatut akuersissut atajuartussatut sivitsorsinnaalissammassuk akuersissummik 

pigisaqartumut tunngatillugu, taanna suliffeqarfiutiminik isornartoqanngitsumik 

ingerlatsippat. 

Innersuussut 

Kommunalbestyrelsimut innersuussutigineqarpoq: 

 Inatsisissatut siunnersuummi immikkoortut pingaarnerit eqqartorneqassasut 

 Tusarniummut akissuteqaatissatut innersuusiortoqassasoq 

 

Aalajangiineq  

Partiiniit oqaaseqaatit: 

Siumut  

Siullermik qujalluta naalakkersuisuusimasut massakkullu naalakkersuisut 

suliniuteqarsimammata imigassartortarnerup appartinniarneqarnissaanut suliniuteqarnerat, 

taassumalu massakkumut takutimmagu imigassartortarneq appariartortoq, neriullutalu 

uani siunnersuutit aamma iluaqutaajumaartut, naak ilaatigut ammasarfinnik sivitsuinermik 

siunnersuisoqaraluartoq. 

 

Tuniniaasinnaanermut akuersissummik tunniussisartut siunnersuummi siunnersuutaavoq 

immikkut ataatsimiisitaliammik sanasoqassasoq, qeqqata kommunianiilli  isumaqarpugut 

taanna suliaq kommunimmiginnarsinnaasoq,  

 

Ammasarnermut tunngatillugu siunnersuummut akuersivugut ulluinnarni 2 tiiminik 

arfininngornermilu 3 tiiminik ilanissaat, 

 

Sakkortussutsimut tunngasut agguaariaaseq massakkumut atuuttoq immikkoortut marluk 

tassalu kimikitsut aammalu kimittuut ingerlaannarnissaa siunniuteqqavarput. 

 

Naggataatigullu ussassaarinermut tungasortaat, isumaqatigaarput imigassat 

ussassaarutigineqarsinnaanerat killeqassasoq imaluunniit ussassaarisoqartassanngitsoq. 

 

Taakkua oqaasertaliullugit naalakkersuisut tusarniaaneranut killilerneqarsimasumut 8 juni-

mut ingerlateqqinnissaa innersuussutigaarput 

 

Atassut: 

Imm. 18-imut tunngatillugu atassut-miit siunnersuuteqanngilagut, taamaattorli 

oqaatigivarput, inatsimmi imigassamik nioqquteqarsinnaanermi inuusuttuaqqat 18-it 

inorlugit ukiulinnut inerteqqutaanera ersarissarneqarsimammat aammalu ammasarfittut 

siunnersuutigineqartut akuersaaratsigit. 

 

IA: 

Nuannaarutigaarput Naalakkersuisut innersuussimmata WHO innersuusutai 

malinneqassasut. WHO -mi nunani 53-ni misissuereerluni innersuusimmat 1) ammasarfiit 

sukangasuussasut 2) akit qaffasissasut 3) takoqqusaarutaassangitsut. 

 

Taammaamat Inuit Ataqatigiit ammasarfiit sivitsuiffiineqarnissaat innersuussutiginngilaat. 

WHO-llu innersuusutaat malinneqarnissaannik kaamattuilluta. 

Ilanngussaq 

1. Uunga siunnersuut: Imigassanik aalakoornartortalinnik sassaalliuteqarsinnaanermut 

nioqquteqarsinnaanerlu (imigassanut inatsit) pillugit Inatsisartut inatsiaat nr. XX af 

20XX-XX-XX-meersoq. 

2. Inatsisissatut siunnersuumut oqaaseqaatit 

3. Tusarniaanermi allakkat 

4. tuniniaasinnaanermut immersugassaq aamma sassaallersinnaanermut 

immersugassaq 

Imm. 19 Sulisunut tamanut tunngatillugu pinerlissimannginnermut / 

pinerluuteqarsimanermut uppernarsaammik piniartarnissamut periusissaq 

Journal nr. 03.00.09 
 

Tunuliaqutaq 

Qeqqata Kommuniani nutaanik atorfinitsitsisoqassatillugu, pinerlussimannginnermut/ 

pinerluuteqarsimanermut uppernarsaatinik piniartarnissamut malittarisassat 2009-mi juulip 

aallaqqaataani akuersissutigineqarput. Malittarisassat suliarineqarnerisa, 

kommunalbestyrelsillu akuersissuteqarnerata kingorna, Meeqqanik pinerliisiman-

nginnermut uppernarsaatinik piumasaqaateqartussaatitaaneq pillugu Inatsisartut 

inatsisaat nr. 8, 19. maj 2010-meersoq Inatsisartut akuersissutigaat. 

Innuttaasut inatsisitigut illersugaanissaat kommunip pingaartippaa, taamaalillunilu 

innuttaasut kommunip suliffeqarfiutaanik neqeroorutaanillu atuisut pinerloratarnissanut 

illersorneqarnissaasa qulakkeerneqarnissaannut kommuni pisussaatitaalluni, soorluttaaq 

kommunimi sulisup kommunip pigisaanik pissusissamisuunngitsumik atuinissaanut, 

nutaamillu atorfinitsitsinissani inunnik pineqaatissinneqarsimasunik atorfittaaminnilu 

kingumut pinerluuteqaratarsinnaasunik kommuni atorfinitsitsinngin-nissaa 

qulakkeerneqassasoq. 

Illuatungaatigut pineqaatissinneqarsimasut inuiaqatigiinnit mattussaagatik, inuuniarnikkut 

tapertaaginnanngitsumik suliffeqarsinnaanerinut periarfissinneqarnis-saannik Qeqqata 

Kommunia kissaateqarpoq. 

Siuliani pineqartut naammassisinnaajumallugit, immikkoortortani atorfinitsitsinerit 

kommunimit qanoq isumagineqartassanersut periusissatigut matumuunakkut 

nassuiaatigineqarunik Qeqqata Kommuniata pissusissamisoortippaa. 

Pinerlussimannginnermut/pinerluuteqarsimanermut uppernarsaat imminermini qulak-

keerisuunngilaq, taamaattumillu atuisunut il.il. eqqunngitsumik qulakkeerinnissummik 

takussutissiissanani. 

 

Maleruagassatigut tunngavissat  

Pinerlussimannginnermut/pinerluuteqarsimanermut uppernarsaatit assigiinngitsut 

pingasuupput, tamarmillu assigiinngitsunik siunertaqarlutik:  

1: Pinerlussimannginnermut/pinerluuteqarsimanermut uppernarsaammik mikisumik 

taaneqartartoq: Qinnuteqartumit politeeqarfimmiit piniarneqarsinnaavoq. 

Eqqartuussaasimanerit, akiliisitaasimanerit unnerluussutillu qallunaat nunaanni 

pinerluuteqarsimanermut inatsit kiisalu Kalaallillu Nunaanni pinerluttunik eqqartuus-

sisarnermik inatsit naapertorlugit unioqqutitsisimanermut piumasaqaatitalimmik 

taamaatissimaneri kiisalu ikiaroornartulerinermi inatsit naapertorlugu eqqartuussutit 

unnerluussutinik taamaatitsinernut paasissutissanik imaqartarluni. Pinerluutaasimasup 

suussusia apeqqutaatillugu, aalajangiinerit ataasiakkaat ukiut marlunniit tallimat angullugit 

pineqaatissinneqarsimanermik uppernarsaammiittarput. 

2: Pinerlussimannginnermut/pinerluuteqarsimanermut uppernarsaammik angisuumik 

taaneqartartoq: Danmark-imi Rigs-politeqarfimmiit kommunip piniarsinnaavaa. Allagartap 

pineqaatissiissutaasimasut tamaasa imarisarpai. Paasissutissat siusinnerpaamik 

pineqaatissiinermik aalajangiinermiit ukiut qulit qaangiunnerisigut peerneqartarput. 

Uppernarsaat atorfinnut immikkut ittuni (tamakku immikkoortup tulliani allaaserineqarput) 

atorfinitsitsinissami piniarneqarsinnaavoq. Pineqartup akuersineratigut aatsaat 

uppernarsaat piniarneqarsinnaavoq. 

3: Meeqqanik pinerliisimannginnermut/pinerliisimanermut uppernarsaatit 



Kommunalbestyrelsip maajip 28-ani 2015-imi ileqquusumik ataatsimiinnera 03/2015 

imaqarniliaq 

 

 

45 

QEQQATA KOMMUNIA 

www.qeqqata.gl 

Telefon 70 21 00 

Telefax 70 21 77 
qeqqata@qeqqata.gl 

Meeqqanik pinerliisimannginnermut/pinerliisimanermut uppernarsaatit tullinnguuttunik 

pinerluuteqarsimanernik paasissutissartaqartarpoq:  

 Qanigisanik atoqateqarneq, meeqqanik 15-inik inorlugit ukiulinnik 

atoqateqarsimaneq allatigulluunniit kinguaassiutilerisimaneq 

 Meeqqat atisaqanngitsut assiinik siammartiterisimaneq assiuteqarsimanerluunniit  

 meeqqanik 15-inik inorlugit ukiulinnik kanngutsaatsuliorsimanerit  

Uppernarsaat immikkut ittumik uppernarsaataalluni, siuliani taaneqartunik arlaannik 

pinerliisimanermi pineqaatissinneqarsimanerni paasissutissartaqartarpoq. Siuliani 

taaneqartunik arlaannik pinerliisimanermi, pinerluttulerinermi inatsit naapertorlugu 

pineqaatissinneqarsimasut, atorfinni meeqqanik sullissiviusuni atorfinitsinneqarnissaat 

meeqqanik pinerliisimannginnermut/pinerliisimanermut uppernarsaatip pinaveersaar-

tissavaa. 

Meeqqanik pinerliisimannginnermik uppernarsaasussaatitaaneq pillugu inatsisartut 

inatsisaanit tigulaakkat: 

§2. Inatsisartut inatsisaat maanna naapertorlugu meeqqanik pinerliisimannginnermut 

uppernarsaat paasineqassaaq tassaasoq Pinerluuteqarsimasunik Nalunaarsuiffimmi 

nalunaarsukkat assilinerat, inuit atorfininnerminnut sulilernerminnulluunniit ilaatillugu 

meeqqanik 15-it inorlugit ukiulinnik toqqaannartumik attaveqartartussat 

atorfinitsinnissaannut sulilersinnissaannulluunniit atatillugu, piumasarineqarnerata kingorna 

Naalagaaffiup Politiivinit ingerlateqqinneqarsinnaasoq. Nalunaarsukkat assilinerat 

ingerlateqqinneqassaaq iluseqartillugu uppernarsaatitut, Pinerluuteqarsimasunik 

Nalunaarsuiffiup paasiniaasimanermit immikkoortuanit paasissutissanik, 

aalajangiisimanernik aalajangiisimanermut immikkoortumut allaqqasunik 

allaqqanikuusunilliinniit imaqartillugu, pinerluttulerinermut inatsimmi § 79-ip, § 79, tak. § 82-

ip aamma § 85 unioqqutissimanerannik §§74-ip aamma 84-ip meeqqamut 15-it ukiulimmut 

tunngatillugu unioqqutissimanerannut atatillugu paasissutissanik. 

Meeqqanik pinerliisimannginnermut/pinerliisimanermut uppernarsaat pillugu Inatsisar-tut 

inatsisaat naapertorlugu, meeqqanik pinerliisimannginnermut/ pinerliisimanermut 

uppernarsaat aamma pinerlussimannginnermut/ pinerluuteqarsimanermut uppernarsaat 

piniarneqartassapput.  

 

Pissutsit atuuttut 

Meeqqanik pinerliisimannginnermut / pinerliisimanermut uppernarsaammik 

piniartarnissamut tunngasumik Qeqqata Kommunia maannakkut najoqqutassaliorpoq, 

meeqqanik pinerliisimannginnermut / pinerliisimanermut uppernarsaatip qanoq 

suliarineqartarneranik najoqqutassiami ersarissunngorlugu allaatigineqarpoq. Meeqqanik 

pinerliisimannginnermut / pinerliisimanermut uppernarsaat ersarissumik allassimavoq, 

najoqqutassallu / periusissallu ataatsimiinnernut atatillugu seqersittaat atorlugu 

saqqummiunneqartarnissaa, sulisoqarnermut immikkoortortamit sulissutigineqassaaq. 

Tamatuma saniatigut najoqqutassat kommunip intranetsiani sumut aaneqarsinnaanera 

oqaluttuarineqassalluni. 

 

Atuilluartuunissakkut kingunerisinnaasai 

Najoqqutassanik suliaqarnermut kiisalu Qeqqata Kommuniani meeqqanik inuusuttunillu 15-

it inorlugit ukiulinnik sullitaqartunut 500-600 sinnerlugit sulisunut meeqqanik 

pinerliisimannginnermut / pinerliisimanermut uppernarsaammik piniarnissaq pillugu 

Inatsisartut inatsisaanik malitsitsiniarnermut annertuumik suliaqartoqarpoq. Tamatuma 

saniatigut ukiut tamaasa meeqqanik pinerliisimannginnermut / pinerliisimanermut 

uppernarsaat nutarterneqartassaaq, tamannalu sulisumik ataatsimik ilanikkut annertuumik 

nakkutigineqarnissaanik pisariaqartitsivoq. 

 

Aningaasaqarnikkut allaffissornikkullu kingunerisinnaasai 

Meeqqanik pinerliisimannginnermut / pinerliisimanermut uppernarsaatit pillugit suliamik 

ilisimasaqarluartumik kiffartuussinissamut allaffissornikkut annertuumik aningaasartuuteqas-

saaq. Ulloq naallugu tamakkiisumik atorfinitsitsinikkut aningaasaqarnikkut kinguneqassaaq. 

 

Allaffeqarfiup naliliinera 

Siunnersuutit tullinnguuttut akuersissutigineqarnissaat innersuussutigineqarpoq: 

 Sulisunut tamanut atuuttumik pinerlussimannginnermut / pinerluuteqarsimanermut 

uppernarsaammik mikinermik taaneqartartumik, pinerlussimannginnermut / 

pinerluuteqarsimanermut uppernarsaammik anginermik taaneqartartumik 

aammalu meeqqanik pinerliisimannginnermut / pinerliisimanermut 

uppernarsaammik piniartarnissamut periusissaq 

 

Aningaasaqarnermut ataatsimiititaliap suliamik suliarinninnera 

Ataatsimiititaliap maajip 21-ani 2015 ataatsimiinnermini allaffeqarfiup innersuussutaa 

akuersissutigivaa. 

 

Innersuussut 

Aningaasaqarnermut ataatsimiititaliamiit kommunalbestyrelsimut siunnersuutit 

tullinnguuttut akuersissutigineqarnissaat innersuussutigineqarpoq: 

 Sulisunut tamanut atuuttumik pinerlussimannginnermut / pinerluuteqarsimanermut 

uppernarsaammik mikinermik taaneqartartumik, pinerlussimannginnermut / 

pinerluuteqarsimanermut uppernarsaammik anginermik taaneqartartumik 

aammalu meeqqanik pinerliisimannginnermut / pinerliisimanermut 

uppernarsaammik piniartarnissamut periusissaq 

 

Aalajangiineq 

Innersuussutigineqartoq akuersissutigineqarpoq malugaluguli meeqqanik 

pinerliissimannginnermut / pinerliisimanermut uppernarsaat ukiut tamaasa 

nutarterneqartussaanngimmat. 

 

Ilanngussat 

1. Sulisunut tamanut atuuttumik pinerlussimanninnermut / pinerluuteqarsimanermut 

uppernarsaammik mikinermik taannerqartartoq, pinerlussimannginnermut / 

pinerluuteqarsimanermut uppernarsammik anginermik taaneqartartoq aammalu 

meeqqanik pinerliisimannginnermut / pinerliisimanermut uppernarsaatit 

piniartarnissaamut periusissaq 

Imm. 20 Ataatsimoorussamik Itilleq/Sarfannguit nunaqarfinni aqutsisuniit Abel 

Enoksen-ip tunuarniuteqarluni qinnuteqaataa 

Journal nr. 01.01.03 

 

Tunuliaqutaq 

Ataatsimoorussamik Itillimi/Sarfannguanilu nunaqarfinni aqutsisuniit Abel Enoksen  

aprilip 15-ani 2015-ani tunuarniarluni allakkatigut qinnuteqarpoq. 

 

Tunuarniarluni qinnuteqarnermut peqqutigineqarpoq Itilleq qimallugu 

nuuttussanngornertik qitornartaarnertillu, taamaalillunilu qinersivimmi qinigaaffigisani 

qimattussanngorlugu. 

 

Maleruagassatigut tunngavissat  
Kommunalbestyrelsinut, nunaqarfinni aqutsisunut ilagiillu sinniisaannut qinersisarnerit pillugit Inatsisartut 

inatsisaat nr. 7, 3. december 2012-imeersoq, 

§ 54. Ilaasortaq qinigaaffiup iluani kommunalbestyrelsimit tunuarniarluni qinnuteqarpat, 

kommunalbestyrelsip aalajangissavaa qinnuteqaat taamaattoq akuerineqarsinnaanersoq.  

Imm. 4. Ilaasortaq qinersivimmi najugaqarunnaarallarpat kommunalbestyrelsip aalajangersinnaavaa 

pineqartup qinigaasinnaanini annaasimanngikkaa, taamaalillunilu kommunalbestyrelsimit 

ilaasortaajunnaarallaannassalluni qinersivimmi aalajangersimasumik najugaqaqqilernissami tungaanut. 

 

Aqutsisuni ilaasortanut inatsit aamma atuuppoq. 

 

Pissutsit atuuttut 

Inuit allattorsimaffianut Maniitsumut nuuttutut nalunaarpoq majip 4-at 2015. 

 

Sinniisussat allattorsimaffiat malillugu Siumumi sinniisussaq siulleq tassaavoq Hans Karl 

Olsen, Sarfannguit, Abel Enoksen-illu tunuarneratigut Hans Karl Olsen majip 6-ni  

ataatsimoorussamik Itillimi/Sarfannguanilu nunaqarfinni aqutsisuni ilaasortanngussaaq. 

 

Allaffeqarfiup innersuussutaa 

Qullersaqarfiup borgmesterimut innersuussutigissavaa tulliuttut akuereqqullugit 

  

1) Abel Enoksenip ataatsimoorussamik Itillimi/Sarfannguanilu nunaqarfinni aqutsisuniit 

aprilip 15-ani 2015-imi tunuarniutaa akuerineqassasoq, qinigaaffillu 2013 – 2017 

naanginnerani Itillimut uteqqissagaluaruni ilaasortanngoqqinnissani 

qinnutigisinnaavaa. 

 

2) Hans Karl Olsen ataatsimoorussamik Itillimi/Sarfannguanilu nunaqarfinni aqutsisuni 

majip 6-ani 2015 ilaasortanngussasoq. 

 

Borgmesterip suliamik suliarinninnera 

Kommunalbestyrelsi sinnerlugu borgmesteri majip 6-ani 2015 innersuussutigineqartut 

akuersissutigivai.  

 

Aalajangiineq pillugu kommunalbestyrelsi tullissaanik ataatsimiileruni ilisimatinneqassaaq, 

Innersuussut 

Kommunalbestyrelsimut innersuussutigineqarpoq aalajangiineq tusaatissatut 

tiguneqassasoq. 

 

Aalajangiineq 

Paasissutissiissut tusaatissatut tiguneqarpoq. 
 

Ilanngussat 

1. Abel Enoksen-ip aprilip 15-ani 2015 tunuarniuteqarluni allagaa. 

2.  Ataatsimoorussamik Itillimi/Sarfannguanilu nunaqarfinni aqutsisuni sinniisussat 

allattorsimaffiat. 

Imm. 21 Tamalaat 

 

Bitten Heilmannip apeqquta utoqqaat ikiorteqartarnerminnut akiliisinneqartalerneranut 

tunngasoq allakkatigut akineqassaaq. 

 


